
İsa votışe: “Ro, həğiğət iyən 
jimon Azim. Çımı vositə nıbə hiç 

kəs çe Pıə tono ome nibəzne”
(Yəhya14:6).

Şımə... nıpıxəku, çe Allahi bəyjiyə, hejo bıə, de kəlomi 
vositə sənibəton moəku bıəyon.  Əve “həmə bəşər 
bə aləfi oxşəş doydə, bənə kəfşəni zizəye çəy həmə 

reçinəti. Aləf hışk bəbe, zizə ebəme, əmmo çe Rəbbi 
sıxan əbədi bəmande”. Bəşmə vəz kardəbə Mujdə 

sıxan ıme
( 1 Peter 1:23-25).

Jimoni
        Ro

“Jimoni roy omuteydəş 
bəmı, siconi şoy-şotkomə 

Iştı huzurədəy”  
(Zəbur 16:11).

Jimoni sıvoli barədə hiç nığıl-nığıli fikir kardəyone?Jimon 
konco bıno be? Ki ofəyəşe həmə reçinə vılon, aləfon iyən 
doon? Çoknə bə əməl oməyn har curə moyon, pərəndon iyən 
məməynon?

Jitono çe Mığəddəsə Kitobi iminə semon doə beydə. Im bəmə 
çe dınyo ofəyə barədə qəp jeydə. Xoşbəxtətiku əmə, jimoni sıftə 
barədə bıə yolə sıvoli vədə toykiədə mandeydənimon.

 

1 Sıftə Allahi ofəyəşe osmonon iyən zəmin. 2 Zəmin 
besoxtemon iyən təybe. Çe nığılə ovon səpe toyki 
hestbe. Çe Allahi Ruf ovon səpe pərvoz kardeydəbe. 

3Allahi votışe: «Bıdə ruşnə bıbu». Ruşnə be. 4Allahi 
vindışe ki, ruşnə çoke. Əy co kardışe ruşnə toykiku. 5Al-
lahi nom noşe bə ruşnə «ruj», bə toyki isə «şəv». Şanqo be, 
maştə be; ım iminə rujbe. 

6 Çəyo Allahi votışe: «Bıdə ovon arədə qıləy ğubbə 
bıbu, əv ovon iyəndıku co bıkə». 7Allahi soxtışe ğubbə 
iyən ğubbə jiyədə bıə ovon çəy səpe bıə ovonku co kardışe. 
Jıqoən be. 8Allahi nom noşe bə ğubbə «osmon». Şanqo be, 
maştə be; ım dıminə rujbe. 

9 Çəyo Allahi votışe: «Hışki bıçiyı votəynə, bıdə osmoni 
jiyədə bıə ovon bə ivırə qırdə bıbun». Jıqoən be. 10Allahi 
nom noşe bə hışki «zəmin», bə ov qırdə bıəyon isə «dıyon». 
Allahi vindışe ki, ım çoke. 

11 Çəyo Allahi votışe: «Bıdə zəmini dim perosnı rəson: 
tumon perosniyə aləfon iyən zəminədə har curə bəhərinə 
doon perəsın. Doon mivə biyən iyən çəvon tumon çe mi-
von dılədə bıbun». Jıqoən be. 12 Zəmini dimi perosnişe 
rəson: rəsəyn har curə tum perosniyə aləfon iyən har curə 
doon. Doon mivə vardışone iyən çe mivon dılədəbin çəvon 
tumon. Allahi vindışe ki, ım çoke. 13 Şanqo be, maştə be; ım 
seminə rujbe. 

14 Çəyo Allahi votışe: «Bıdə şəvi rujiku co kardə çoon 
osmoni ğubbədə bıbun. Əvon işoron, semonon iyən rujon 
de soron nişo bıkən. 15 Bıdə əvon osmoni ğubbədə ço bıbun, 
bə zəmini dimi ruşnə eğandın». Jıqoən be. 16Allahi soxtışe 
dıqlə yolə ço: Yolə ço ruji idorə kardeyro, qədə ço şəvi idorə 
kardeyro. Əy həmən soxtışe astovon. 17Allahi noşe əvon bə 
osmoni ğubbə ki, bə zəmini dimi ruşnə eğandın, 18 idorə 
bıkən ruji iyən şəvi, co bıkən ruşnə toykiku. Allahi vindışe 
ki, ım çoke. 19 Şanqo be, maştə be; ım çominə rujbe. 

Ofəyemon 1

(Dəvomış omə səhifədəy)

20 Çəyo Allahi votışe: Bıdə ovon de coninə 
məxloğon pur bıbun, zəmini səpe bıə osmoni 
ğubbədə pərəndon bıpərın». 21Allahi ofəyəşe 
nəhənqə ovə əjdəhon iyən ovədə peqılə har curə 
luzəfırs kardə həmə coninə məxloğon, həmən har 
curə pərə pərəndon. Allahi vindışe ki, ım çoke. 
22Allahi vote-vote bərəkət doşe bəvon: «Heyve 
bıbən, pur bıkən dıyonədə bıə ovon, pərəndonən 
zəmini dimədə heyve bıbun». 23 Şanqo be, 
maştə be; ım pencminə rujbe. 

24 Çəyo Allahi votışe: «Bıdə zəmini 
dim har curə coninə məxloğon – 
har curə mol-məlon, həyvonon, 
luzəfırs kardə coninon iyən 
kəfşəni həyvonon bə əməl biyə». 
Jıqoən be. 25 Allahi ofəyəşe har curə 
coninə məxloğon – har curə mol-məlon, 
zəminisə luzəfırs kardə har curə coninon. 
Allahi vindışe ki, ım çoke. 

26 Çəyo Allahi votışe: «İnsoni Iştə surətədə iyən 
Bəştə oxşər ofəyəmon. Bıdə əv hıkmronəti bıkə bə 
dıyoədə bıə moyon, osmonədə bıə pərəndon, mol-
məlon, bə həmə zəmini dimi iyən zəminisə luzəfırs 
kardə coninon həmməy». 27Allahi ofəyəşe inson 
Iştə surətədə, ofəyəşe çe Allahi surətədə, 
ofəyəşe əvon merd iyən jen. 28Allahi 
vote-vote bərəkət doşe bəvon: «Heyve 
bıbən, ziyod bıbən eqətən zəmini 
dimi, soyb bıbən bəy, hıkmronəti 
bıkən dıyoədə bıə çe moyon, 
osmonədə bıə pərəndon, zəminisə 
luzəfırs kardə həmə coninon səpe». 
29Allahi votışe: «Imha, doydəm bəşmə 
zəmini dimisə tum doə həmə aləfon iyən 
mivonədəş tum bıə həmə doon bəhəri ki, 
bəhən. 30 Doydəm bə zəminisə bıə həyvonon, os-
moni pərəndon iyən zəmini səpe luzəfırs kardə 
coninon həmməy – bə nəfəsış bıə həmə coninon isə 
yem beyro həmə havzə aləfon». Jıqoən be. 31Allahi 
vindışe ki, Çəy ofəyə kardə har çiy vey çoke. Şanqo 
be, maştə be; ım şəşminə rujbe. 

Осмононядя ийян 
зяминядя быя, бя 

чяш чийя ийян нычийя щар 
чий – тахтон, яьон, сяккон, 
щокимон Бявядя офяйяйн. 
Чич щестебу, Дечяй воситя 

ийян Бояй офяйяй. 
Bя Kolosvıjon 1:16

Iştı dasti ko bıя 
osmonon, bяçяy vırя 

dяvoştя ovşumi iyяn asto-
von vindeяdя voteydяm:”İnson 

kiye ki, Tı şıneydяş çяy 
hяxяdя?

Zяbur 8:3, 4

Çe ofəyemoni
 

сыбут
Deştə heyrətinə reçinəti iyən yolə nizomi əməni məftun kardə qıləy 

dınyoədə jiyeydəmon. Çe həşinıştə heyrət doə mənzəron, çe şurşurə 
ovon rube, planeton dovr karde, astovon aski-viski doy iyən əleydə valeh 

kardə reçinətiyon çe odəmi dığəti okırneydən iyən mərağin kardeydən. Kəynə bə 
əməl oməyn in heyrətinə çiyon? Im çoknə be?

Həmə in çiyon dınyoədə ya de təbiyi roy, çəy mışohidə mımkun 
bıə iyən ımruj dınyoədə şə de prəseson inkişof karde vositə, yaən lap 
behəddə dərəcədə zumandə iyən har çiy zınə Allahi tərəfo ofəyə 
kardə bıən. Co qıləy alternətiv ni ğərəyz bımon. Çe imrujnə ən vocibə 
sıvolonədə qıləyni tədğığ karde qorənə bəmə icozə bıdən. Mıvcude 
bəqəm qıləy zumandə sıbut bo ofəyemoni yaən təkomuli? Ehanə hes-
tebu, çiçe həmonə sıbut?

Kainot bo Ofəyemoni zumandə sıbut təğdim kardeydə.

Çəmə jiyə kainot – çe astovon, planeton, avon iyən bə ağıldənıvıjə, sə-bın nıbə 
qalaktikon əşivoə, ğaydəynə, əzəmətinə dəvoşteye! Im zəmini kurən, həmə kainotən 
hərcmərciyətiyo iborət ni; əv de ğaydə hərəkət kardeydə, de ğanunon səbəro iyən idorə 
kardə beydə.

Ki noəşe in ğanunon? Ğanun hestebu, çəy noə şəxsən heste. Zıneydəmon ki, har 
qılə bino bıəninişe qıləy bənno. Bı qorışən ən nəhənqə bino bıə kainotiyən bıənineşe 
bə har çiy ğadir bıə Bənno. “Har qılə kəy hestışe bənno, çe har çiy Bənno isə Allahe” (Bə 
İbranijon 3:4). “De Allahi Kəlomi ofəye kainot” (Bə İbranijon 11:3). “Osmonon bəyon 
kardeydən çe Allahi əzəməti, osmoni ğubbə elon kardeydə Çəy daston koy” (Zəbur 19:1).

Çe coninə hestemonon ən veyə reçinə dınyo bo Ofəyemoni zumandə sıbut təğdim 
kardeydə.

Çe dınyo har tərəfədə say-hisob nıbə ecozkorə məxloğon mıvcudin, ımon oxoynıbə 
qıləy mırəkkəbə formədən iyən vey çok təşkil kardə bıən. Im məxloğon ve barzə iyən 
mıkəmmələ səviyyədə uyğun kardəbən bəştəməxsusə iyən xısusiyə mıhiti. Həmə funk-
siyon ıştə hest be ğəzinə komilin iyən ehtiyoci ni bə hiçqılə təkomuli. 

Təsəvvur bıkən qıləy ecozkorə pıspısolu. In ğəribə məxloğ bə qıləy dığətəloyiğə 
mıdofiyə molike; ımən bəy imkon doydə çəy deşmeniku bo vite. Bə tıpniyə ğıvvə molik bıə 
in pıspısolu ov vadoydə ıştə ləvədəki dıluləo, ımən oqardeydə bə tatə zəhərinə duyəvulə.

Ğaz beşeədə həmonə tıpniyey sədo əlbəsaat məse beydə! Pıspısolu i-dı dəyiğə dılədə 
15-20 kərə tıpəy sədo doy bəzne. Əv ıştə qitə “topon” 360 dərəcə qordoniye zıneydə iyən 
hiç vaxti ıştə nişonqo dəqijneydəni!

Nəzər səğandəmon bə dokuyə, əv bə qədə pnevmatikə zəminkandə çəkuci oxşəş 
doydə. Əv çoknə kardeydə ki, ıştə tıki narıştə iyən ıştə mazqi vılo nıkardə har dəyiğədə 
həzo kərə zərbə ekuyeydə bə doy? Əv bə doy dılə rəseədə çoknə bekardeydə hardeyro 
melı-muşon?

Həmməysə bə nav, çe dokuyə bıəninşe xısusiyə tık. Tık kifoyətə ğədərədə 
mehkəm iyən tij bıənine ki, bə doy zərbə jeədə bə puçi benıkə əy. Əv həmçinin 
mehkəm qətənine ıştə hıl kardə doy. Çəy hestışe vey ğoymə duməporon, 
çımonədə istifodə kardeydə ıştəni bə doy basteyro; çəy hestışe çoqlə bə çanqıri 
oxşəşdoə anqışton bıə xısusiyə nınqon. Dıqlə anqıştə bə navi, dıqlə anqıştə bə 
peşo diyə kardeydə – ımən bəy çok iyən ğoym qəteyro imkon doydə.

Çəy sə bə zərbə vəynə de amartizatoron təchiz kardə bıə! In amartizatoron 
zərbon vəy səydən, de jıqo çe dokuyə kəllə iyən beyn hiçqılə zədə səydəni.

Çe Allahi lap veyə reçinə ofəyemoni əleydə qıləy sıbut Stenus Bipunctatus 
nomədə bıə çe ovəmelı heyronəkə mıdofiyə sisteme. Çəy deşmen bıə ovi korətən 
əy təğib kardeyədə əv ov ifroz kardeydə ıştə ləvədəki qitə vəziyo. In ov bə ovi 
təsir kardeədə qədə dalğə bə əməl vardeydəki, ımən çe adi surətisə həniyən de 
yolə surəti melı bə nav dəkışteydə. Ovi korətən çe ovi səpe bıə qıvoni dəqarde 
səbəbiku bə həmonə vırə bıfırsiyo, əlbəsaat ebəşe.

Jıqo bovəkarde nıbə mırəkkəbə funksiyon iyən ın məxloğon xısusiyyəton çe 
qenetikə təsodufi iyən təkomulə prosesi nəticə bey qımon karde bebovəti əbi. 
Çe dokuyə jıqo inkişof kardə tıkiku yaən çe pıspısolu inkişof kardə tıpbədoə 
lulonku çı foydə? Bə jıqo anormalətion hiç vırədə, nə coninə məxloğonədə nəən 
bə sığoqardə nışxonədə təsoduf kardə beydəni. Bə nəzərdə qətə bıə məğsədon 
xıdmət karde qorənə əvon mıkəmməl iyən ikərəti ofəyə kardəninbin.

Dınyoədə jiyə coninə hestemoni hiç qıləyni nişe ehtiyoci bə inkişofi; çəvon 
har qıləyni həni mıkəmmələ səviyədə uyğunkardəbıən. Ecozkorə ofəyemon 
iyən bə təbiəti komilə uyğunkardovniye çe Ofəyemoni barədə şoydəti kardeydə. 
Zəmoni behəddə mıddətədə əvon hiç vaxti çe təkomuli təsodufon nəticədə 
nəznin bə məydon beşe.

Təbiətədə çe instinkti mıvcudəti şoydəti kardeydə bə Ofəyemoni.

Həzo-həzo nımunon təsdığ kardeydən ki, təbiətədə instinkt mıvcude. İnstiknt 
bızanqi səbəro kardeydə bo mıkəmmələ şoni, pərəndə isə bəştəməxsus lonə tumo-
kardeyro; əvon ikərəti, sıftənə təcrubə nıbe-nıbe ımi kardeydən. İnstiknt bə əşivoə 
moy bələdəvonəti kardeydə dırozə iyən heyronəkə kuçkardə vaxti, bə pərəndə iyən 
bə monarxə liləpəri (Danais plexippus) həzo-həzo kilometron ğət kardeyədə; əvon 
ıştənbəsə şedən sıftə hiç vaxti bəştə nıznə vıron. 

Çe ankvilə moy kırıekarde vaxt rəseədə əv bə dıyo Sarqassi Bermudi nezi bıə 
dıyokənon rəsteyro həzo-həzo kilometron şedə. Ankvilə moyon kırığandeyro çe 
Avropə iyən Labradoro omedən beşedən bı nığılə ovon, kırığandə bəpeştə mardedən. 
İyo bə dınyo omə korpə ankvilə moyon xəritədə ğeyd kardənıbə de okeani roy 
omedən bəştə valideynon jiyə vıron, dıyokənon yaən ruyəşamon.

Soron dırozi alimon dəqijniyə ın sırr çe həyvonon ağlisə barz bıə qıləy fəhmi bey 
sıbut kardeydə.

In intellekti səvon Ofəyevone; Əy təchiz kardışe çe jimoni həmə formon iyən 
imkon doşe bə har qıləyni ıştə mıhitədə səlomət mande. 

Mığəddəsə Kitob voteydə: “Boy bıpars həyvononku, bıdə bıvotın bətı, bıdə 
osmoni pərəndon bıvotın bətı, bıvot bə zəmini, bıdə əv bıvotı bətı, bıpars dıyoədəki 
moyonku, məlumat bıdən bətı. Çımonədə kon qıləyni zıneydəni ki, Rəbbi dasti 
kardəşe ım?” (Əyyub 12:7-9).

Çe kandemonon hisobot qıləy zumandə sıbute bo Ofəyemoni.

Çe sığ bıə nışxon qelojiyə tədğığot adi forməku bə mırəkkəbə formə inkişofi 
nişo doydəni. Bə mıtəxəssison kardə həmə cəhdon diyənıkardə, qıləy curi bə əleydə 
cur peqarde mışohidə kardəbəni. Imruj çəmə muzeyonədə 250000-sə vey mıxtəlifə 
kandemonə holədə pəydobə cur oqətə beydə. Qirəm təkomul bıəbo, bəvədə çe 
nışxon həzo-həzo bə sığ peqardə veyə miyonə formon yaən ovəşteynə formon 
bıəninbin. 

Qirəm məymunon inkişof kardışone bin odəm, beonurğə həyvonon inkişof 
kardışone bin moy, luzəfırs kardəyon inkişof kardışone bə pərəndə peqardinbu, 
əmandə ovəştəynə formon sığ bıə nışxon reston çimi həğiğət be nişo əden. Fakt 
çımədə iborəte ki, bə peydo kardə bıə nışxon arədə ovaşteynə formon təsoduf bıəni. 
Dıyo məxloğon heco bənə dıyo məxloğon, məymunon heco bənə məymunon iyən 
odəmonən bənə odəmon bə meydon beşeydən.

Həmə ın məxloğon milyon soron mıddətədə riz onıqətə lap jinə forməku inkişof 
karde fiziki cəhəto mımkun ni. Çe şimpanzeyon iyən insonəoxşərə məymunon 
nışxon fərğinin iyən co-coye; kandemoni vaxti pəydo kardə bıə nışxon tədğığoton 
məymuni iyən insoni arədə yolə efırsi be təsdığ kardeydən.

Sığ bıə nışxon tədğığoton elmi sıbut kardə təkomuli mıdofiə karde əvəzi çe 
zəmonə sıftədə həmə çiyon soxtə bə Ofəyevoni xəyri ğıvvəynə sıbuton təğdim 
kardeydən. 

“Sıftə Allahi... ofəyəşe” ifodə bo har çiy səvoni ən çokə izohe. Kainot iyən coninə 
hestemonon həmə dınyo çe təkomuli kali təsodufə proseson yaən yolə tıpemoni 
nəticədə bə məydon benışe sıbut kardeydə.

Sığ bıə nışxon tədğığot həmçinin Mığəddəsə Kitobədə çe Nuhi dovrədə bıə 
həmədınyoə ovəyzi bey təsdığ kardeydə. Ofəyemoni kitobi 6-9-nə semonon ın 
fəlokəti çe Allahi tərəfo bə zəmini dim vığandə bıə mıhokimə be nişo doydə. 

Yolə ovəyz zəmini səpe iyən zəmini jitono voyemoni hali boliəti izoh kardeydə. 
Qeoloqon bı halədə çok nığo kardəbə milyon-milyon məxloğon iyən rəson nışxon 
pəydo kardeydən. Həmə dınyoədə ın nımunon bəştə taleyon mıhijəbıə yolə ovəyzi 
barədə dəğiğ iyən oşkoə sıbuti təğdım kardeydən.

Bə həğiğəti bovə karde nıpiyəkəson ıştə duə bovon sənədon əsosədə cəhd karde-
karde ıştə umri elmi-tədğığotə laboratoriyonədə dəvoniye bəznen, intasi nibəbeşe 
çimi qıləy foydə. Çe ofəyemoni adi fakti dəqiş karde yaən məhv karde əbıni.

Mığəddəsə Kitob voteydə: “Odəmon Allahi zıne-zıne nə bənə Allahi Bəy izzət 
doşone, nəən alğış kardışone. Əksinə, kardışone bemənoə fikron iyən toyki eqətışe 
çəvon axmaxə dılon. Iştə mudrikəti iddo kardə holədə beağıl bin” (Bə Roməvıjon 
1:21, 22).

In sıxanon de Ofəyevonə Allahi şəxsi əloğənıbə odəmon vəzyəti dəğiğ təsvir 
kardeydə. Dəliliku bə şıkırənıbə, əvon umumən bovə əkənin.

Əmə çe Allahi surəti nişo kardeyro ofəyə kardə bimon. Əncəx hestımone ehtiyoc 
ıştə qınokorə təbiətiku, qınonku xılos beyro iyən təğdis be qorənə Bəçəy mərhəməti 
iyən iltifoti.

Çe Allahi Zoə bə Rəbb İsa Məsihi de bovə karde vositə əmə tojə məxloğ be iyən 
demiyən bəştə Ofəyevoni ehtirom nişo karde bəznemon.

Rəbb şıməni ımruj dəvət kardeydə Bəçəy xılosi lutfkorə təklifi ğəbil kardeyro 
iyən tojə jimoniku həz səyro. “Əy ğəbul kardəkəson bə həmməy, Bəçəy nomi bovə 
kardəkəson çe Allahi fərzəndon be ixtiyori doşe” (Yəhya1:12).

R+S

Təcubin ni ki, ınsonon veyni iberdəmədə qıle qədə noxəşi beədə, yainki rıkin beədə vərdış 
kardəşone “İlahi” votəynə sədo karde. Iştənən ve vaxti həmonə odəmon çe Allahi barədə 
lap bə qıle qədə təsəvvuri jıqo, molik nin. Qıləy mahneədə votə beydə: “Allah şımə təsəvur 

karde ğəzinə ni.”
Çe hiç kəsi şubhəş ni ki, Allah, çe insonon Əy təsəvur karde ğəzinə ni. Allah Iştən bə insonon 

Iştəni mehibbətə Allahi ğəzinə təğdim kardeydə. Əv Iştə mehibbətədə bə hiç qılə pamyə əvoni.
Mığəddəsə Kitobi şoydəti kardə Allah jıqo yol iyən mığəddəse ki, əmə əzınimon Deəy bənə 

ıştə koy həmro mınosibətədə be.
Kalikəson Allahi barədə şınəy ğəzinə, Əv qıləy fəğırə rişinə dədə ni. Əv hakənə bəştə avlodon 

peqıniyə, bo əvon baxşon vığandə iyən peşoən mıddəti deyəvon koy nıbə bə qıləy xəymandə 
dayən oxşəş doydəni. Allah həmçinin çəmə həmə orzuyon iyən nodincətiyon bə vırə rostniy-
eyro çəmə xıdmətəvon beyşən bəştə ehdə peqətəni.

Xəyr, Allah çe vekəson Əy ıştə duşunconədə təsəvvur kardeysə fərğine. Əv umumən bə 
marde məhkum bıə insonon təsəvvur kardə miqyason dəvıjiyeydəni. Əv jiqo yol iyən behudə, 
jıqo soleh iyən mığəddəse ki, hətto bo əmə mımkun beədəsəyən Bəçəy çəşon edyəse ciqə karde 
nəznimon.

Mığəddəsə Kitobədə votə beydə: “Rəbbi tars çe biliqi sıftəye, əmmo axməxon bə hikməti 
iyən tərbiyə exroc diyəbəkan.” Çe ğədimə zəmonə peyğəmbəron heco bəştə xəlği “Iştə Xıdoku 
bıtars!” votəynə aspardeydəbin. 

“Iştə Xıdoku bıtars” sıxanonədə votə beydəni ki, əmə tarsiku larzəninimon yainki Çəyku 
niyo bıəninimon. Xıdo çəməku Çəy hestemoni, Çəy mığəddəsəti iyən ğadirəti zıne iyən Bəy 
lozimə formədə ehtirom, hurmət oqəte çəş kardeydə. 

İnsonon hakərə çe Rəbbi izzəti kamışəvoy vindeədə, Çəy əzəməti vədə bərk bə larz 
dəşeydəbin. Yeşayə peyğəmbəri vindışe çe Rəbbi izzət nido kardışe: “Vay bəçımı holi, həlok 
bim! Çumçıko, qıləy mırdoləqəvə odəmim, həmən mırdolə qəvə odəmon dılədə jiyedəm. Bimi 
diyəməkə, vindıme deştə çəşon ıştə navədə Podşo – çe Ləşğəron Rəbb”.

Çe İsa azizqiromiyə şogird bıə həvoriyə Yəhya Çəy izzəti dılədə Əy vindeədə Çəy vədə bənə 
mardə bə zəmin eçıkəy. Hətto çe Allahi bə çəşçiyə elçiyon simoədə bıə Mələkon vindeədən 
insonon bərk tarseydəbin. Bet-Lexemi daştonədə bıə qələvononən bərk tarsəyn Mələk bəvon 
çe Xıloskori moəku be xəbə rosneədə. Çe İsa ğəbi tono omə bə jenon dıliyən tars dəşe əvon 
ğəbə məğarə dılədə nıştə sipiyə olət tankardə odəmon vindeədə. Əmə bə mardi məhkum 
bıə insonon ıştə duşunconədə çe zəmonə pamiyon əsirə holədə mandeydəmon. Əmə bə co 
təsəvvuron molik nimon, əve ıştə məsə 
iyən vində har çiy bəştə təsəvvuron uyğun 
ifodə kardeydəmon. Allah isə co curəye. 
Allahi vində şəxs səğ mande əzıni. Allah 
sutə otəşe, əmə əzınimon Bəçəy ruşnə 
petove.

Zəmini dimədə jiyə hiç kəs tov varde 
əzıni Deəy vəbəvə bo ome. Dınyoədəki ən 
solehə odəmən bə Allahi pexəve əzıni. Əve 
de Allahi Kəlomi, de Mığəddəsə Kitobi tanış 
bıə har kəs qınoonədə jiyə holədə Deəy  
dimbədim ome fikiriku bə larz dənışe əzını.

Allah çı curəye?Allah çı curəye?

Duston! Ruj bome ki, əmə həmməy çe hest bıə Allahi məhkəmə vədə 
bəmandemon; ımi şıneədə əmə kom səviyədə bə həyəcon dəşəninimon. 
Mığəddəsə Kitob voteydə ki, ım dəhşətinə məğom bəbe. Dınyoədə bıə fəlakəton 
həmməy de yolə məhkəmə mığoyisədə hiççiye. Çe Allahi cəzo dınyoədəki cəmi 
əzobonsə həniyən yole. Şayət Allah, həğiğətən, Mığəddəsə Kitobədə təsvir kardə 
ğəzinəybu, əmə Çəy ciddi iyən ədolətinə Hokim be barədə nıvote əzınimon.

Çe Allahi hakənə çoknə hərəkət karde, həmə dınyo iyən har insoni çoknə 
idorə karde mışohidə kardeədə əməni beixtiyor tars eqəteydə. Kali odəmon 
Allahi dərk nikarde qorənə Əy ğəbul kardeydənin. Əvon jıqo zılləton dəvoneydən 
ki, bə Allahi mehibbəti iyən ədoləti ıştə umu bırneydən. Oşkoye ki, bə jıqo 
odəmon i-diqlə dini ifodə koməqəti nibəkarde jimoni məno pəydo kardeyədə. 
Jıqo holonədə insoni şərhon kifoyət kardedəni, həniyən rosti, bə dast dəğande 
ğəzinə ğəbul kardə beydə. Bənə bımi kali hodison çe xəlğon, xıyzonon iyən co-co 
şəxson taleyədə çəy umri dırozi noməlum mandeydə.

Əve, ve əzob kəşə odəm tosə ıştə umri oxoynə deyğə əzobdoə “boçi?” sıvoliku 
ozod be zıneydəni. Nəhoyət, oxoyədə bənə ve əzob kəşə Əyyubi tam jeyku iyən 
hiç qılə izoh nıdoə real bıəy çoknə heste jəğoən ğəbul kardeyku çəy mandeydənişe 
əleydə çarə. Esəboy əmə məhz bə Allahi tarsi pemujeədə çe Allahi mehibbəti bo 
vinde iyən əy bo dərəse ğadir bəbemon.

Bə yolə səbri molik bıə iyən mehibbətinə Allah bəmə de otəşi iyən ğılınci, 
cəzo ədəni, Əv bəmə bəçəmə əməlon qorənə əvəz bədo. Allah bə har kəsi de 
yolə səbri nez beydə, hətto həmişkərə Əy təhğir kardə bə odəmonən xəy-dıvo 
doydə ki, əvoni de mehibbəti cəlb bıkə. Əy Iştə molik bıə ən azizə hestemon – 
Iştə vahıdə Zoə ğırbon doşe. Əy vığandışe İsa Məsih bə zəmini dim ki, Iştə ofəyə 
kardəyon piyəy əmələdə sıbut bıkə.

“De jıqo Allahi ninoşe çe insonon taxsıron bəçəvon vəynə, Əv Məsihədə 
dınyo Deştə aşti kardeədəbe. Aşti karde sıxanşən bəmə əmonət karde. Jıqoən, 
əmə çe Məsihi nımoyəndonimon, jıqo bızın Allah deçəmə vositə rica kardeydə. 
De Məsihi nomi bə lovəmon ki, de Allahi aşti bıbən”.

Bəle, həğiğətənən, Allah çe insonon Əy təsəvvur karde ğəzinə ni. Rəbbə Allah 
voteydə ki, Əy piyeydəşni çe qınokoron marde, piyeydəşe çəvon ıştə royku qarde, 
səğ mande. İtoət nıkardə odəm ıştə kardə qınonku bıqardo, bə Allahi həmə 
ğanunon əməl kardeədə, de ədoləti iyən solehəti bıjiyo əmardıni, səğ bəmande. 
Çəy kardə həmə yavə əməlon vardə əbınin bəçəy yod; əv deştə kardənin bıə 
solehə əməlon bəjiye. 

Allah mehibbəte! Allah Deştə həmə hestemoni mehibbəte! Əve Bəçəy tərəf 
omə har kəsi bənə ıştə zoə qin kardə pıə ğəbul kardeydə iyən Allah əy Iştə tojə 
ofəyəmonədə bəyji kardeydə. Vicdoni notəmizəti tars ni beydə iyən tobə kardə 
inson çe Allahi huzurədə ehtiromi tarsi ğəzənc kardeydə.

İntasi çəmə Allah əncəx çe ın zəmonə Allah ni, həmçinin çe əbədiyyəti Allahe. 
De tobə karde qınon baxşe vositə Çəy fərzənd bıəkəson ıştə jimoni təcrubonədə 
Allahi hestbıəy ğəzinə zıneydən. Əmə ruji ıştə dınyo dəqiş kardeədə ıştə Allahi 
iyən Ofəyevoni çoknə be həmməyəvo obəmutemon.

Friedensstimme 

Allah de 

har kəsi səbrine, 

hətto Bəy lənət 

kardəkəson jıqo, 

Əv xəy-dıvo 

doydə ki, əvoni de 

mehibbəti Bəştə 

tərəf varde bıznı. 

Allahi ğırbon doşe 

Bəy ən əziz bıə 

Iştə vohidə Zoə.

«Чокня 

ки, 

нывыштябя: 

Солещ 

быякяс ни, 

икясян 

жыго, ни”.

Allah ofəyədə dınyo iyən insoni vindışe ki, Çəy ofəyə kardəyon 
vey çokin. Çe Xəlləği-Aləmi iyən insoni arədə mıkəmələ şəxsiyə 
mınosibət hestbe. Im, xoşə unsiyət iyən rozimandə dustiyəti 

mınosibətbe; çe məxluqi bə Ofəyevoni səjdə mınosibət bə har dıyninin piyəy 
iyən şoy-voy hissi vardeydəbe; bı mınosibətədə yolə Ofəyevon məmnun 
beydəbe bəştə ofəyə məxluqi xəy-dıvo iyən iltifot nişo kardeyədə.

İminə insoni sıftənə qiti uzvonən həmçinin ıştə arədə bə mıkəmmələ 
fərəhinə həmroəti mınosibəti molikbin; de Xəlləği-Aləmi bıə umumiyə 
mınosibət isə çəvon iyəndı arədə bıə mınosibəti həniyən zumand kardeydəbe.

Har çiy çok, lap çokbe. 
Əmmo əfsus! Imruj esəboy çanə fərğine iyən lap ve dəhşətine! Xıyzonon 

veyni ve vaxti bə iyəndı yavə mınosibət nişo doydən. Əvon bə iyəndı nifrət 
kardeydən, iyəndı bə dast dəğandeydən, dızdi kardeydən iyən hətto kışteydən. 
Bə cokəson de veyə mehibbəti jiyəy, şoy-şoyku iyən ibeyku məmnun mande 
əvəzi əvon tarsədə, beimonətiədə iyən məyusətiədə jiyəydən. İnsonon koədə 
ın ğəmqinə dəqişəti səbəbikuyən bəməku mıhoribon, dızdiyətiyon, odəm 
kışteətiyon, iyəndı təloği oqordıniyey iyən iqtisodiyə prəblemon beydən.

İnsoni deştə reçinə Ofəyevoni ahənqdorəti dəqarde bı anədə bevəciyon iyən 
veyə əzobi səbəb beydə. Sitoyiş karde, piyey iyən bə Xəlləği-Aləmi ehtıbo 
karde əvəzi insonədə mıhokimə iyən bə cəzo qorənə əzobinə tars heste.

İnsoni sıftənə baxtəvərə vəziyət boçi əvəz be de esətnə kədərinə vəziyəti? 
Səbəb qınoye – bə Allahi iyən bə insoni vəynə bıə qıno. Qıno insoni cismoniyə 
irodə ifodəye, qıno insoni de Xıdo, insoni de insoni arədə ahənqdorəti 
dəqordıneydə. İnsoni de Allahi, insoni de insoni arədəbə ahənqdorəti iyən 
xoşbəxtəti səvon həğiğiyə mehibbəte. Çe bevəci, bılxinə sıxanon iyən  yavə 
hərəkəton səbəb isə nifrəte iyən mehibbəti nırəseye.

İnson Xıdo iyən odəmon piyeədə bə hiç kəsi bevəci əkəni demiyən bə Xıdo 
ğanunon itoətin bəbe.

Əqəm anədə zılləton səbəb qınoyebu, boçi qıno anə veye? Boçi insonon 
tərq kardeydənin qıno? 

Əsos səbəb əve ki, odəmon bə qınokorə təbiəti molikin. Çəvon daxili 
mənəviyə iyən zehni ğıvvon de qıno xərob bıən. Əvon ıştəni çe qıno zuyku 
ozod karde zıneydənin. Mıosirə təhsili iyən psixoloqiyə həll kardəşni qıno 
prəblem. Mılki huğuğon iyən cəzon bəzi qınon bə kam kardeydən, əncəx qıno 
prəblemi arəo peqəteydəni. Şər iyən yolə ruhaniyə hestemon bıə İblisi bə dast 
dəğandışe iminə odəmon iyən səbəro kardışe əvon bə Xəlləği-Aləmi vəynə 
bo itoətsızəti karde. De jıqoyən iblisi dəkıştışe bəvon ıştə kıştovniyə qınokorə 
təbiət iyən ın təbiət ovəştə bəçəvon həmə nəsılon. “Çoknə ki, nıvıştəbə: Soleh 
bıəkəs ni, ikəsən jıqo, ni” (Bə Roməvıjon 3:10).

Çe Xıdo mığəddəsəti iyən komiləti ğəbul karde əzıni jıqo zılmotə iyən 
eybəcərə vəziyətədə bıə insoni. Çəy ədolət iyən ğəzzəb tələb kardeydə bə 
qınokoron əbədi cəzo doy, çumçıko inson bə şər bıə Şəytoni xıdmət karde-
karde məhrum kardeydə Xəlləği-Aləmi Çəy şohrətiku.

R+S
Çe Allahi qıno prəblemi çokne həll karde zıneyro bo hande dəvom bıkən.

Çe İsa nom

İsa – ım nom doəbe bə ve vocibə koy sədo 
kardə bıə xısusiyə Şəxsi. Çəy moəku nıbə nav 
mələki elon kardışe Bəçəy valideynon: “Çəy 

nomi İsa bınən, çumçıko Əv Iştə xəlği çəvon qınonku 
xılos bəkarde” (Matta 1:21). Çəy nomi hərfiyə məno 
“Xıloskor”e. Çe dınyo Xıloskor bey qorənə, Çəy Nom 
vey vocibe. Nəzər səğandən çe Mığəddəsə Kitobi İsa 
Nomi barədə bə votəyon. “Bə Əy ğəbul kardəkəson 
həmməy, bəçəy nomi bovəəkon çe Allahi fərzəndon 
bey ixtiyorış doy” (Yəhya 1:12). Bəçəy nomi 
bovə karde bə çe İsa Allahi Zoə bey əmin 
bey votəye. Iştə ılahiyotəti oqətə 
holədə İsa peqətışe Iştə səpe çe 
insoni cism iyən jiyəy insonon 
arədə. İsa əncəx mıkəmmələ, 
beqınoə jimon nıjiye, həmçinin 
Allahi iyən qınokorə insoni bo 
aşti kardeyro təmin kardışe 
mıkəmmələ ğırbon iyən 
marde Qalqotə çomexədə.

“Osmoni jiyədə bə əmə 
insonon doəbə co qıləy 
nom ni ki, deçəy vositə xılos 
bıbəmon” (Həvariyon Koon 
4:12). De Məsihi vositə xılos 
vohidə roy ki, inson çe qınon 
baxşe ğəzənc kardeydə iyən 
Xıdo tərəfədə ğəbul beydə. İsa 
votışe: “Ro, həğiğət iyən jimon 
Azim. Çımı vositə nıbə hiçki 
nibəzne ome çe Pıə tono” (Yəhya 
14:6). İsa de mığəddəsə Allahi iyən  
qınokorə insoni arədə bıə nığılə efirsi 
səpe pard noə vohidə Şəxse.

“Osmonədə, zəminədə iyən zəmini yiyədə 
bıəyon həmməy bə İsa nomi ehtirom karde-karde 
dəzıno bon” (Bə Filipivıjon 2:10). Dəzıno ome, təslim 
bey voteye. Bə Məsihi təslim bey ıştəni həmməyəvo 
Bəçəy irodə doy voteye. İnson çe qıno çanqonədə 
de meycuzə perəxe bəpeştə əncəx ın rostə hərəkəti 
karde bəzne. Həmçinin im, çe insoni Allahiku şoy-şoy 
iyən sulhi ğəzinə xəy-dıvon səy vohidə roye. Deştə 

xoşi tabeəti ımruj əməni de Mıhokimə bo vəbəvə 
ome hozı kardeydə.

“Vəsodətəvon  – Pıə Deçımı nomi vığandənin 
bıə Mığəddəsə Ruf obəmute bəşmə har çiy” (Yəhya 
14:26).  Mığəddəsə Ruf  de İsa nomi oməydə Pıəku 
iyən jiyəydə har bovə kardəkəsədə. İsa həni fizikiyə 
andomədə jiyəydəni zəmini dimisə. Çəy xılosi 
koy Mığəddəsə Ruf dəvom kardeydə. İnson bovə 
kardeədə iyən Bəy tabe beədə çe Allahi Rufi bəştə dıl 

ğəbul kardeydə. De Mığəddəsə Rufi bə insoni 
ğudrətən doə beydə bo İsa həğiğiyə 

dəvoməkə bey qorənə.
“Deçımı nomi Pıəku çiç 

bıpiyone, Əv bəşmə bədo” (Yəhya 
16:23). De İsa Nomi dıvo 

kardeədə nəticon beydən. İsa 
əncəx bə Xıdo bo ome qorənə 
ro təmin nıkardışe bəmə, Əv 
həmən çəmə Vəsodətəvon 
(diyəkə. Bə İbranivıjon 7:25) 
iyən Vəsodətəvone (Bə 1 
Timotey 2:5). Çe İsa Nom, 
çe Allahi tono iyən Deəy bə 
unsiyyət bardə ojə roye.

“Əve Allahi vey barz 
kardışe Əv iyən de lutfi 

həmə nomonsə ali bıə nomış 
doy Bəy” (Bə Filipivıjon 2:9). 

Çe İsa Nom Çəy movqe iyən 
səlohiyəti elon kardeydə. Bo 

həmə dınyo xılosi təmin kardeədə 
bə nişo kardə itoəti qorənə Allahi 

doşe Bəy ən barzə movqe. Səlohiyətən 
de ın movqe oməydə. 

“...Əv de ədoləti hıkm bekardeydə... Çəy 
nom çe Allahi Kəlome” (Vəhy 19:11, 13). İlahi ədolət 
iyən mıhokimə çe İsa Nomi səlohiyətədə təyin kardə 
bəbe.

Əv deştə izzəti oqardeədə Çəy votə Sıxan 
mıhokimə bəkarde Çəy xılosi şərton rəd kardəkəson. 
Əv de Allahi bə ivırə “ÇE PODŞON PODŞO İYƏN ÇE 
RƏBBON RƏBB”i ğəzinə əbədi hıkm bəkarde.

R+S

“Ğərəyz Bəy hiç kəsədə xılos ni. Çumçıko, osmoni jiyədə bə əmə insonon doəbə co qıləy nom ni ki, deçəy vositə xılos bıbəmon”.

Əzizə qınokorə inson! Bışi bə Pıə tərəf! Bə 
xəcoləti iyən doji baş ome-ome ğıvrəğ bıkə ıştə 
qəmon. Çe Mığəddəsə Rufi bəştı yod vardə 

tobə sıxanon bə yod biyə. Tı, Bəçəy vəynə anədə qınon 
kardə bə Allahi ın sıxanon hıkmən bərkədən votəniniş. 
Bə kalikəson çoçun boən jıqo, de Allahi aşti beyədə 
inson deştə ıştəniyən aşti bedə. Əv dast kəşeydə ıştə 
sıftənə ıştənbəsə iyən becılavə orzuyonku. Həni 
şedəni ıştə sıftənə bə pamyə nıomə şəhəni dumoysə 
–  har çiy ıştə loyiğinə vırə qəteydə çəy jimonədə.

Deştə jeni, əğılon, duston hətto deşmenonən bıə 
mınosibətədə mehkəmə sulh bərğəror bedə. 

Ki sıst bıəbu çe tənhomande xıvətiku, əzobdoə 
kanə deşmenətiku, bə dast dəğandə mıbohisonku, 
ki ıştən-ıştəni exroc zıneydəbu, bıdə bıznı ki, de İsa 
Məsihi vositə de Allahi aşti be bəzne. Im bəçəy qorə 
ni ki, əmə bəştə nifrət kardeədə həniyən səbrin 
beydəmon, yaan ki, Allah bəçəmə beaburuyə qınon 
Iştə çəşi vi kardeydə. Xəyr. Bəçəmə qınon qorənə, 
həğiğətən, bə yolə ğeyməti molik bıə çe Allahi Zoə 
İsa Məsihi pokə xun doəbə. Zumandə şəhəni tərq 
bıkən, de Allahi bo dust bey tadi bıqətən.

Tı bəparseyş: Imi çoknə karde bəbe? Azən bıçimi 
vəynə sıvol bıdəm: İncilədə bıə məlumə məsələdə qin 
bıə zoə de beədəbəti təhqir kardə, bəçəy mehibbəti 
de hoziyəti məhəl nınoə deştə pıə aşti beyış çıçiku 
bino be? – Iştə taxsiri dərəseyku. Bə har qılə qınokorə 
insoni məhz çimiku bino karde lozime: ıştə taxsıri 
pəydo karde iyən dərk karde. 

Şıneydəm ki, ıştə volideyni kəyku vitə, bə 
həmonə şəxsi sə yavə hodison voyədə əv yəğın ki, 
ıştə pıə taxsırkor bebəkarde çəy usyonkorə rufi aşiş 
nıkardeyədə. Kəynə çəy cifədə kopiki nımandeədə əy 
rık kardışe ıştə nunkuyə dustonku ki, tərq kardəşone 
əv. Əncəx oxoyədə  vəşyənəti əy holiku eğandeyədə 
çəy ağıl bəçəy sə oməy iyən zınəşe ıştə cohiləti bəpuçi 
bekardə həğiğiyə taxsırkor. Im, çəy ıştənbe! 

İncilədə votə beydə ki, qin bıə zoə “bəştə oməy”. 
Im əve ki, mılki bəy rəsə hissə ıştə pıəku tələb 
kardeyədə, dəqardə jimon dəvoniye-dəvoniye əy 
isrof kardeədə, qin bıə zoə ıştənədə nıbe. Çəy şıney 
ğabiliyyət bə sağlamə mıhokimə əsosin nıbeədə, əv 
səf şıneydəbe. Bəle, əv bəştə pıə de loğəti beitoətəti 
kardeydəbe iyən bə bı beədəbəti qorənə jıqo reyrə 

xuqə kumon tono bey hiç qımon kardənıbe.
Im, çe Allahi dərk karde nıbə mərhəməte ki, 

əv insoni vədə çəy beəsosəti, qonə taxsıri bə dim 
bekardeydəbu, insonən de ımi etiroz nıkardə rozi 
beydə. Əncəx qınokor “bəştə ome” bəpeştə Xıdo 
bəy de ağıli şıne omuteydə iyən bəy tobə roy nişo 
kardeydə. 

“Bəştem, bəşem ıştə pıə tono iyən bəvotem bəy: 
‘Pıə, az bə osmoni iyən bəştı vəynə qıno kardıme. Az 
həni ıştı zoə bo bey loyiğ nim. Ğəbul bıkə mıni bənə 
ıştə mıjdinə koəkon qıləyni.’” – In sıxanon çe ıştəni 
mıhokimə karde iyən nığılə tobə ifodə kardə ayığəti 
iyən xılosi sıxanonin! Zoə dərəse ki, təhqir kardəşe 
ıştə pıə, həmən bə osmonon vəynə qıno kardəşe. Çəy 
taxsır yole. Əv sute-sute etirof kardeydə: “Az loyığ nim 
zoə nomi bo kırniye…” 

Jiqoən qin bıə zoə əşte, şe. Xıdo doşe bəy çe 
həliməti yolə ğıvvə. Çanə yolə lutf heste bı jıqo 
həlimətiədə! 	

Vəşi, pobənəso, qırd nimdoşə olatədə ro karde 
çətin iyən ve exrocətiye. Əmmo bı bədbəxtə odəmi 
fikironədə bo osmonon iyən bəçəy rufi fərəh vardə ın 
sıxanon tam oşko votə beydəbin: “Az çanə taxsırkorim! 
Har çiyədə taxsırkorim… Az dəqordınime çe Xıdo 
həmə əmron… Az həmməysən bevəcim… Az 
behəxim!... Az bə hiçi loyığ nim…”

Əqəm çimisə bə nav bə qin bıə zoə sıvol doə 
bəbe ki, Mığəddəsə Kitob çəy barədə çiç voteydə, 
“Həğiğətən, az həmməysə beağlim, bə insoni idroki 
molik nim. Nə hikmət omutəmni, nəən çe Mığəddəsi 
biliyiku xəbəm heste”, əv de ğəzzəbi əbasti ıştə 
yumruğon, de nifrəti pur əkəy ıştə nəzəron. Nafqo 
əv bı jıqo çiyon penətovi. Esət isəboy şımə əzıniyon 
bəçəy kefi qıniyə qıləy sıxan jıqo, pəydo karde. Əy ıştə 
nəzəronədə qin kardəşe ıştə həmə umu iyən ıştə pıə 
bəy sıftənə mınosibəti bo nişo karde nişe umu jıqo. Əy 
hiç nıbu mıjdır yaan nokə be piyedəşe əmmo əncəx 
ıştə pıə tono… Əv qij bıə holədə edyəseydə, deştə 
çəşon bə lovəy.

Qin bıə zoə nişe ve sıxan əmmo, bəştə pıə vanqo 
dəşeədə de məyusəti tam jəydəniyən. “Az qıno 
kardıme! Az taxsırkorim! Bıbaxş mıni…” Imon dıli 
ocuş vardə zumandə sıxanonin. Zoə nıznəşe bə sə 
je kədəri dılədə ıştə tobə nıtq. Tobə kardə dıli ah bə 

“Az taxsırkorim”

osmonədəki mələkon şoy-voy həyəconış varde. Imi 
çoknəyən bə həyəcon dənoşe çe pıə dıl. Ki omutışe bə 
qin bıə zoə əlbəsaat dıli şəfqətin kardə jıqo sıxanon? 
Çəşə as enıkardə quş doy beydəni bəvon. 

Iştə bəmə zoə sədo məseədə bə həyəcon ome, 
həsrətiku sıst bıə pıə həmə dılətoni. Ve vaxtiku bə 
diyə bıə Xıdo bı kədərinə sıxanon qorənə bə tobə 
kardəkəson əbədi baxtəvərəti mıjdi doydə. 

“Ən çokə talo biyən” votəynə, əmr kardışe ıştə 
balə piyə pıə. Qard-xokinə cındırə olat bo tobə 
kardəkəson ni. Tobə kardəkəsi de Məsihi solehəti 
libosi dəqəteydən.

Bə dıl həlim bıəkəsi “anqıştə pevunən anqışte!” 
Boştə qınon bəməkəson çı 
baxtəvərin – bərpo kardə 
bəbe çəvon vələdəti həx. Çımi 
bəpeştə bə kə oqardə zoə hiç 
vaxti mıjdır yaan nokə əbıni. 
Əv zoəye! Bə mıjdıri xıyzonəti 
anqışte merıs doə beydəni. Əv 
yade, varis ni. Anqışte bo zoəye.

Bə oqardə zoə “lınqon şım 
tankardən!” Pobənəsoə inson 
qırd behuğuğe. 

Bəştə qin bıə zoə de səxavəti 
baxşpon ekardə pıə demi rohat 
beydəni, əmr kardeydə ki, 
ğonəğlığ bıqətın. “Kok kardəbə 
kələ biyən, obırən: boən 
bəhəmon şoy-şoy bıkəmon! 
Çumçıko çımı ın zoə mardəbe, 
tojədən bə jimon oqarde. Əv qin 
bıəbe, pəydo be”

Mahne iyən şoy-voyə sədoon emandin bə həmə 
tərəfi. Kəy həmə səbəson id kardışone.

De xoşə şoy-voy purə ın id çiçiku be? 
Iştə taxsıri sute-sute etirof kardeyku! Adicə “Az 

taxsırkorim... Bıbaxşən...” sıxanonku.
Imoni vote çanədə çətine bo kalikəson hiç mımkun 

ni. Əve deşmenətiku, tənhoətiku sıst be-be jiyəydən. 
Kədərin bıboən Edenədə bıə co beəti hikoyət tosə 
ımrujnə ruji ciddi vəziyətədə ıştəni nişo doydə. 

“Az mardeydəm” qin bıə zoə bəştə omeədə etirof 
kardışe çe ıştənbəsə jimoni faciyəyin bey. 

İntosi xılosi roədə mandeyən eyni curə təhlukəyne, 
qin bıə zoə çe xuqə kumon tono beəloc bəme-bəme 
mandə bəbe, hiçi varde nəzni bə dast. 

Əzizə qınokorə inson! Bışi bə Pıə tərəf! Bə xəcoləti 
iyən doji baş ome-ome ğıvrəğ bıkə ıştə qəmon. Çe 
Mığəddəsə Rufi bəştı yod vardə tobə sıxanon bə yod 
biyə. Tı, Bəçəy vəynə anədə qınon kardə bə Allahi ın 
sıxanon hıkmən bərkədən votəniniş. 

Çəşə ason haşteydənin, bo şe ımkon doydənin? 
Xahiş kardeydəm, ujənən məmandən. Quş bıdən, 
Allah bəştə kə oqardə bə qin bıə zoon çoknə emeydə: 
“Bəle, Az məsəme çe Efrayimi nalon: ‘Az bənə 
onımutə kələbim, Tı bəmı tərbiyə doy, səme tərbiyə. 
Oqordın mıni bə dumo, bıdə oqardım, çumçıko çımı 
Allahə Rəbb Tıniş. Az ıştə royku beşe bəpeştə tobə 
kardəme, ağlım bə sə omeədə jəme ıştə tononsə. 

Iştə cohilətiyədə kardə koonku 
xəcolətım kəşe, rısvo bim’.

Efrayim çımı əzizə zoə ni 
bəqəm? Mıni rozi haştə ziə ni 
bəqəm? Hakərə bəçəy əlehi qəp 
jeyədə ijən əy bə yod vardeydəm. 
Çımı dıl təveydə bo əy, ve rəhmım 
omeydə bo əy”.  (Yeremya 31:19-20)

Tobə roədə ıştə oxonə qəmon 
ğande hostone çe iminə qəmon 
ğandeysə. Qin bıə zoə “hələ diyəro 
beədə çəy pıə vindışe əv. Rəhmış 
oməy bəy, vite bəçəy navi, dəvanqo 
qətışe əv, maçə kardışe”. Bə kə tərəf 
şə kədərinə ro çanədə kırt be!

Qirəm tı ıştə taxsıri dərk bıkoş, 
detı co curə əbıni. Bətı de dılə 
qıppə bastəbə kəybon kuye lozim 
əbıni. Bənə qin bıə zoə tınən bə pıə 

mehribanə vanqo eqıneədə ıştı çəşon pur bəben de 
asi, ın xoşə çəş nıkardəyonku. 

Dılo omə bəzi tobə sıxanon vote isə mıtləq lozim 
bome. Tı ıştənən de minnətdorəti pur bıə həlimbə 
dılədə ın sıxanon oqəte əzıniş. “Pıə! Az bə osmoni 
iyən Bəştı vəynə qıno kardəme. Az həni loyiğnim Iştı 
zoə bo bey”.

Əncəx çı sıxanon bəpeştə şoy-şoyə ğonəğlığ iyən 
əbədiyə xılos bino bəbe. In sıxanon de həliməti bıvot. 
Co kəs ne məhz tı ıştən dərk bəkardeş çe Osmoni Pıə 
bətı bıə mehibbəti çanə nığıl bey. Əv ve vaxtbe ki, çəş 
kardeydəbe ıştı bə kə oqardemoni.

—Həğiğəti  Mıjdəvon

B ə həkimi otağ qıləy nimyaşə merd dəşe. 
Əy tankardəşbe bəştə tan pustə kurtkə, 
pustə şavlo iyən bılındə çəkmə. Çəy barzə 

bolo, panə kuluncon iyən ğətiyətinə qəmon oşko 
nişo doydəbin ki, əv nodirə odəme mıolicəxonədə. 
Əy qətəşbe ıştə zədəjə bıə dast deştə də iqlə dasti, 
dəbastəşbe həmonə dastən de çırkinə kanə. Im odəmi 
simo tınd iyən qətiyətinbe.– Əyləşin, – deyə həkim 
kürsünü göstərib təklif etdi, – nədən şikayət edirsiniz?

– Bınıştən, –  votəynə həkimi nişo kardışe vırə, – çiçiku 
şikoyət kardeydon?

– Vaxtım ni bınıştım, bımandım şımə tono, – az ko 
kardəninim, – votəynə merdi de rıki bə səpo mandəco 
cəvob doşe, – jıçiy bıkən bəçmı anqıştə, roli qordıniyədə 
mane beydə bəmı. Əmmo, həkim xahış kardəm, tike rəyrə! 
Noxəşin deştə qəpje toni iyən mandemoni ıştə besəbrəti 
nişo doydəbe.

– Əmmo mılxəs bınıştən, – votəynə həkimi ijən tikror 
kardışe ıştə təklif, – neysə bomı çətin bəbe bəşmə anqıştə 
diyə karde.

– Heco iqlə ım rəseydənıbe, beəyən vaxtım nıbe, vote-
vote ğəbul kardışe təklif, pıt-pıt karde-karde nışte. Noşe de 
ehtiyoti ıştə bınt pepuştəbə dast çe mizi səpe.

– Esə bıvotən, çiç omə bəşmə sə? – votəynə həkim 
dəmande de xəymandəti xəbə səy iyən bə noxəşini dasti 
pepuştəbə bintə oxşərə çırkinə kanə okarde.

– Peynəruji ıştə maşini kardani dəqiş kardeydəbim, 
berdəmədə zədəjə kardıme ıştə anqıştə. Jıqo zınəme pustbə, 
əmmo imkon doydəni ko bıkəm.

– Bəvədə jıçiy kardone bəştə anqıştə, mıolicə kardone?
– Bəle, kardıme. De tuli pur kardıme yarə vırə, vəssəlam. 

İminə kərə ni ki, jıqo kardeydəm.
Həkimi oşandışe ıştə sə.
– De tuli? Bəs berdəm mikrob dəşə bıbo?
– Jıçiy ni, – votəynə merdi okırnişe ıştə, –  əmə şoferon 

reysi vaxtədə rə-rə jıqo kardeydəmon, hıçi beydəni!
– Tosə kamışe vaxti “hiçi beydəni” peşo isə bəlo beydə, – 

həkimi binti oxonə cınqıron bekarde-bekarde əmin kardışe,
– Ehtiyotın bıbən, həkim, – votəynə merdi dojiku qend 

kardışe ıştə dıyənon.
– Ha-a, – votəynə həkimi zıvon dəpuşiye dıroz kardışe 

ıştə sıxan. Əy de təloşi kamişəvoy diyə kardışe bə siyo bıə 
iyən pandəmə anqıştə. Çəyo de ğətiyəti votışe:

– Qanqrenəy. Bəpe, rəyrə amputasiyə (bıriyə bıbu) 

kardə bıbu.
– Çiçi amputasiyə karde lozime?
– Şofer dənırəse.
– Şımə anqıştə bırniye lozime, ıştənən rəyrə, – həkimi 

votışe, – neysə həniyən yavə bəbe.
– Şımə çiç pesoxteydon, – votəynə şofer ıştənədə beşe, 

– amputasiyə, infeksiyə... İqlə bəşmə dast eqıni! Çoki əve ki, 
arə həkimi tono bışum, əv ın məsəlon şıməsə bevəc əzıni. 
Az isə bəşmə ahaştınim bıbırən çımı anqıştə!

– Civonə zoə, şımə ıştə jimoni təhlukə jiyədə noydon; 
şıməku qanqrenəye, ımən ve təhlukəyne. Hiçqılə arə həkim 
bəşmə koməqəti karde əzıni. Şımə əncəx vaxt qin bəkayon, 
peşo, isə...

Həkimi bə sə nıjəşe ıştə sıxanon.
–  Peşo çiç bəbe? Boçi mıni torsoneydəş? Məqəm iminə 

kərəye ki, ıştə anqıştə yarəjə kardəme? Çimisə yavəy bıə, 
əmmo hiçi bəni, çok bıə. Çımı duston rost voteydəbin, çok 
əbi ki, bəşmə dast enıqıni, neysə dərhol bırniye lozime, 
amputasiyə karde lozime... Bə sə dəşeydonı ıştə votə sıxani? 
Bəs ko? Bəs ki obəqəte xıyzoni? Deşımə çiç bıvoti? Dəbasən 
çımı dasti.

Merd əşte bə səpo, diyəməkə ki, həkimi çanə bə zıvon 
qətış əv.  

–  Vəse qətone mı bə zıvon, çımı vaxtım ni!
Həkimi tamijə məlhəm noşe yarəsə ijən pepuştışe 

de binti. Şoferən dərhol şe; təşəkkur nıkardə iyən ğəzəbi 
dılədə, hətto ve səğbi nıvotə, tərq kardışe əvrə.

Se ruj dəvarde. Heco həmonə şofer ləs-ləsi poye-poye 
dəşe bə həkimi otağ. Nışte bəy nışo kardə vırədə, ıştə 
ənəhıtətiki sıbə çəşonış yorğonə holədə zillə kardışe bə 
həkimi iyən qədə-qədə votışe:

– Az rozim, bıbırən çımı anqıştə hiçi koməqəti nıkardışe. 
Həni holım ni bo durum harde.

Həkim de dəhşəti edyəsəbe bə siyobə bilənqi iyən tosə 
nevencənə pandəmə dasti.

–  Ne çımı dust, esət həni dasti bilənqiku bırniye lozime. 
Mikrobi hov həniyən bə nav şə. Rəyrə bırniye lozime; neysə 
dasti amiku amputasiyə karde lozim bome. 

– Şımə dəli bıəyon, həkim! – votəynə noxəşini zikkə 
jəşe.

– Çoknə, dasti bilənqıku? Bəs ko? Bəs xıyzon?
– Az ki bo anqıştə bırniye rozim! Bedast az çiç karde 

bəznem? Bı yaşədə az əlil-şıkəs bəbem? Şımə bə səfədə 
bəmı votone ki, əncəx anqıştə bırniye lozime, esət isə... Ne, 

Həni di be
In ğəziyə çe Ukraynə Xarkov şəhriədə bıə.

az bimi rozi nim.
Dəvardə səfədə jəğobe. Esət həni vaxt qin kardəbə iyən 

mikrobi hovi eqətəşe həmə dast.        
Əve hələ xılos karde mımkun bıəy xılos bıkəmon. Əncəx 

şofer ıştə fikiriku qardeydənıbe.
Əy ijən hoziyət kardəşe bə həkimi ijən ekuşe kəybə 

beşe kəbineto. 
Həftəy bəpeştə “Təcili yardım” i maşini vardışe şofer 

bə həmonə mıolicəxonə həmonə həkimi tono. Xərəkədə 
dıroz bıə bə noxəşini vote nəbi ki, əv səlomətətiku ocuş 
omə həmonə pəhlivone. Noxəşini hestışbe bərkə ğızmə, əv 
hərorətiku larzeydəbe, çəşonış sipi beydəbe. Çəy hışk bıə 
lıbuton de zuy lıveydəbin... Həni əv qəp je zıneydənıbe. 

Tarsiku çəy jenən oməbe de noxəşini bə ivırə. 
– Həkim, xılos bıkən çımı şuyə, – votəynə əv bə lovə 

be, – az rozim, qirəm lozime amputasiyə bıkən çəy dasti... 
iqlə əv səğ bımandı!

Hukurtmə bırneydəbe çəy sıxani. 
Həkimi de dığğəti mıoyinə kardışe 
noxəşin, çəyo tamijə  qarde ediyəsəy bə 
bəmə jeni iyən qədə-qədə votışe:

– Vey diye, vaxt qin kardə bıə. Jıqo 
çiyeydə hiç kəs bəy koməqəti karde 
əzıni...

Xosə handəkəs, tı çok zıneydəş 
ki, ın fociəynə ğəziyə co curən orəxe 
əzni. Xoşbəxtətiku bənə bı şoferi bəştə 
peştıpur bıə odəmon vey nin. Əmə 
əksəriyət de marde nəticəynə oxoyku vite 
qorənə rəyrə bə hərəkət dəşeydəmon.

Əncəxən çe qanqrenəsən dəhşətin 
bıə qıno nomədə bıə noxəşi mıvcude. 
In noxəşi qətəşe həmə insonon. Mığəddəsə Kitob ğəti 
mıəyyən kardeydə ın noxəşi nəticə: “Çumçıko çe qıno əvəz 
mardeye, çe Allahi ənom isə çəmə Rəbb Məsih İsadə bıə 
əbədiyə jimone” (Bə Roməvıjon 6:27); “Çəyo ehtiros bə 
əğıl mandeydə qıno bə məydon vardeydə. Qınoən rəseədə 

marde bə əməl omeydə” (Yağub 1:15).
Tı bəvoteş: “Həmə insonon – həm bovəəkon həmən 

bovənıkon mardeydən”. Im jıqoye, intasi ğeyd karde lozime 
ki, Mığəddəsə Kitobədə çe “marde” sıxani hestışe dıqlə 
məno. İminə məno əve ki, insoni andomədə jimoni funk-
siyon dəmandeydən. Dıminə marde isə Mığəddəsə Kitobi 
oxoynə kitob bıə Vəhy kitobədə təsvir kardə beydə:”Vindıme 
yolə sipiyə taxt iyən çəy səpe Nıştəkəs. Zəmin iyən osmon 
vite Çəy vədə iyən vırə pəydo nıbe bo əvon. Az vindıme 
ki, yoliku bə ruk həmə mardon pemandən taxti vədə. Kito-
bon obəyn iyən jimoni kitob bıə co qıləy kitobən obəy. Bə 
kitobonədə nıvıştəyon əsosədə mardon hay bəştə əməlon 
qorənə mıhokimə kardə bin. Təslim kardışone, dıyo ıştə 
dılədə bıə mardon, marde iyən mardon məskəniyən ıştə 
vənqonədə bıə mardon. Har kəs bəştə əməlon qorənə 
mıhokimə kardə bin. Marde iyən mardon məskən şodoə be 
bə otəşinə qol. İn otəşinə qol dıminə mardeye. Çiki nom 

jimoni kitobədə nıvıştəbəni, 
əv bə otəşinə qol şodoə 
be...” (Vəhy 20:11-15). In 
dıminə marde çəşi okə-vikə 
vaxt ni, əbədiyən dəvom 
kardeydə. Mığəddəsə Kitob 
çe  “cəhənnım” nomədə bıə 
vırəy, “əbədi, onıkışiyə otəş”, 
“əbədiyə zılləton” barədə 
qəp jeydə. 

Əncəx heste,  çe dəhşə
tinə qıno noxəşiku iyən çəy 
nəticə bıə dıminə mardeyku 
peroxniye zınə bə şifoədə 
məlhəmi molikbə vohidə 

Həkim. Çəy nom İsa Məsihe. Bəy, qınon baxşe qorənə de 
dıvo mırociət kardə har qınokor əbədiyə jimoni ğəzənc 
kardeydə. Bətı bəştə qınon qorənə Çəy vədə tobə karde, 
Bəy ehtıbo karde, Əy bəştə jimon dəvət karde lozime iyən 
Əv bətı şifo bədo. “Ha həmə sıst bıəkəson iyən şəlon qon 
bıəkəson, boənən Çımı tono, Az bəşmə rohatəti bədom”. 
(Matta 11:28), – Məsih voteydə imi bə həmə insonon. Tı 
ya Çəy dəvətiku foydə səy bəzneş yaan, Çəy mehibbətiku 
imtıno bəkardeş, –  ım ıştı səçıne. Mığəddəsə Kitob voteydə: 
“Şımə vədə jimoni de marde; xəy-dıvo iyən lənəti noy 
qorənə ımruj osmoni iyən zəmini boşmə şohid qəteydəm. 
Jimoni səçın bıkən ki, şımə iyən şımə vələdon jiye bıznən” 
(Ğanuni Tikror 30:19).

Çumçıko di lıve bə marde bərobəre.
FriedensBote

Şımə vədə jimoni 
iyən marde... 

noy qorənə ımruj 
osmoni iyən 

zəmini boşmə 
şohid qəteydəm. 
Jimoni peqətən.

A z bə bə Allahi bovə nıbə qıləy mıhitədə 
perəsəbim, çəmə kılfətədə Allahi barədə 
qəp jeydənıbin. İkərə çımı nənə bardışe mı 

bə kilsə: əvrə toykibe, buxuri bu omeydəbe... Çe keşişon, 
zalədəki odəmon simoədə sardınə, pərişonə ifodə hestbe. 
Imon həmməy bomı fovqəlodə dərknıkardəynbin. Az 
nuperəsətiədə de kuçə ğanunon jiyeydəbim: çiki 
osonə yumruğ iyən əzəlonış hestbe əvən bə vəziyəti 
əğəti əkəy. Həlbətən, azən əpime bə jəğo əzəlon 
molik bey ki, həmməy çımıki bıtarsın. Əve dəmandim 
de səyi bo məşq karde. Navədə qıləy cəlbkardə 
məğsəd viruski jəydəbe: bə şərəfinə mərtəbə rost 
bey, çempion bey! 

Fikir kardəbim hərbiyə xıdmətədə bə idmo
nəvonon dastə eqınım, əmmo zədə bımı mane be. 
Məcbur bim de umumiyə heyəti bo xıdmət karde. 
Hərbiyə xıdməto vadoə bim – heco dərhol peqətışone 
mı bə yolə idmon: sıftə az bə Ukraynə, peşo isə 
SSRİ qırdəkardəbıə komandə daxil be zınəym. Esət 
az bə xarici şe bəznem! Har çiy çok şedəbe, əmmo 
iberdəmədə zədə dəmande çe zədə səpe bo ome. Çımı 
coni səlomətiədə problemon bə məydon      beşin.

Az piyeydəmbe idmonə qimnastikə, xisusən jenə 
qimnastikə: iyo har çiy ğəşənqe! Çətinə akrobatikə 
elementon vaxti insoni ruf ocuş oməydə. Çe alimpiyə 
çempion bıə qıləy kinə zıneydəbim. Əv məşq kardeədə 
çətinə elementi bə vırə rosneədə ıştə lınqon səpe 
eqıniye əvəzi ıştə səy səpe eqıniyəbe... Nəticədə qonə 
zədəş səy – çəy qiy fəqərə təkə be iyən ombə astə 
zədəjə bıə be. De xərəki bekardışone əv. Mıolicəxonə 
bəpeştə de şıkəsti ərəbə dəro kardışone əv bə kə. Səğ 
mandə da sori dılədə çəy tonə nə məşqəvon nəən 
qıləy dust noməyn. 

Məşhurə qimnasti yavə tale barədə məsə bəpeştə 
az 29 yaşədə idmono şe ğərori səpe dəmandim şınəy. 
Votıme bəştə məşqəvoni: “Kifoyəte! Az bə sə je 
piyedəme ıştə idmonə həvəs...”

Iştə nunəpuli idmonədə ğəzənc kardeydəbim. 
İdmoni tərq karde bəpeştə çımı vədə jıqo qıləy sıvol 
mande: De çiçi bıjiyım? Heco bı vaxtonədə məlum 
bıə tojədənsoxte (yenidənqurma) bino be. De biznesi 
məşğul be imkon obəy. Çımı sə haft sor qırd dəpuşiye 
bı koy. Nıfuzım hestbe. Əmmo dınyo ğəddorə dınyoye, 
əy şəyton idorə kardeydə. Qirəm tı çəy hənəki 
kardeydəşbu, çəy ğaydonən bə vırə rosniyəniniş. 

Kam mande bə dovrədə mıni bıkıştın. Qıləy co 

səfə jiqo kuyəşone mı ki, umum nıbe bo səğ mande. 
Mıni de “təcili yardımi” maşini bardeədə çımı jen 
bebovə bıboən, dılədən dıvo kardışe: “İlahi nığo bıkə 
əy”. Xıdoən məsəşe əmə qınokoron, nığo kardışe çımı 
con, dıl iyən jimon; az peşo dərəsəym bimi.

Çı hodison bəpeştə az maşinədə çe milisiku niyo 
be zınəym. Bə kə oməym etirof kardıme boştə jeni: 
“Allahi oxoynə səfə çəşnavi kardışe bəmı”. Ğəribəye 
ki, bəvədə az hiçi zıneydənıbim çe Allahi barədə. Çı 
vaxtiku az dəmandim bo Allahi nəve.

Allahi mərhəmət nişo kardışe bəmı: az bə yolə 
məsihiyə icmo eqıniyem. İminə kərə əyo oməkəson 
iyən az bardəbimon de icmo xıdmətəvonon yanbəyan 
nışandovniyəbimon (əncəx əyo təylə vıron pəydo 
bin).

Rosti, bə vəzon quş doyədə az hiçi dərəseydənı
bim. Əmmo jıqo bızın diyəvuləku, ğaziku beşəbim bə 
təmizə həvo – im mıni heyrətin kardeydəbe. Bomı 
adət kardəbə muhit ni, iyo normalə odəmon nıştəbin. 
Çəvon nəzəron, hərəkəton umumən har çiyşon 
təmom co curə be. 

Əmmo umri dırozi oqətıme ıştə yodədə vaizon 
qıləyni sıxanon. Əv nığılə ilohiyyotə şınemononku ne, 
ıştə jimoniku qəp jeydəbe: “Az həjdə yaşədə beədə şə 
bim de cohilon bə leprozoriyə, bə cuzaminon Mıjdə 
bo vəz karde. İsa sədo kardışe mı əyo...”

Məktəbiku mıhoribə ğəhrəmonon həmməy 
zıneydəbim. Əncəx İsa Məsih kiye? Əv çoknə sədo 
kardeydə? Boçi Bəy quş doy lozime? Dəmandim bı 
barədə bo şıney. 

Həmonə məclisədə bəmı Mığəddəsə Kitob baxşə 
doşone. Bə kə omencəği dəmandim Əhdi-Cədidi bo 
hande iyən hiçi bə sə dənışim. Votıme bəştə jeni: 
“Tam ali təhsilış nıbə qıləy pəsim. Əğılətiku bəmı 
voteydəbin ki, ın kitob bo peyəçınone. Az isə çımiku sə 
bekarde zıneydənim”. Mıddəti bəpeştə bəmı məslohat 
doşone: “Iştə dılədə de həliməti bıvot: ‘Rəbb, Deştə 
Kəlomi vositə demı sıxan bıkə’”. 

Nafqo, bəmı tanış nıbə in sıxanon votıme: “Rəbb, 
Tı demı qəp bıjən”. Ğəribəye, Xıdo dəmande demı 
qəp je!

Çə vaxtiku jıqoşə co be nıznəym çe Mığəddəsə 
Kitobi handeyku. Bəmıku dıvo karde orzu bə əməl 
ome. Həmomədə jəme kəybə, dəzıno oməym iyən 
votıme: “Rəbb, az qınokorim, koməq bıkə bəmı bo 
tobə karde”. Se haftə dəvarde. Çımı jimonədə hiçi 

Аllаhi bахşışе mı

dəqiş beydənıbe. Çımı dılədə qoniəti iyən doji hiss 
hestbe.

Çe Mığəddəsə Rufi bə zəmini dim ome idədə 
deştə jeni bə ico şimon bə icmo. Vaizi sədo kardışe 
qınokoron de Allahi bo aşti be. Allah pexəvyəy bəçımı 
dıli, əncəx çımı jen çımısə ğıvrəğ beşe bo tobə karde. 
“Jen sıftə şe! Sıftə az bıəninim!” votəynə azən çəy 
dumoysə tadibəsə bim. Kali sıxanon mandəbin çımı 
yodədə, Tobə vaxtiyən heco votıme ımon: “Rəbb, 
çımı 36 yaşım heste, əmmo az ənə oqıniyəm jimoniku 
ki, həni petoveydənim”. 

“Boçi sıst bıəş?» votəynə sıvol doşone bəmı. «Iştı 
ənə pul hestıbe ki! Həmə zıneydəbin tıni...” 

“Im jimon ni, ım nığılə zımrıxe, çəy nişe bın”, 
votəynə az cəvob dome. 

Bə biznes dəşəkəs zənn kardeydəbu ki, az kəynə 
piyəme obəqardem, səhv kardeydə, ın çoli nişe bın. 
Əyo qıləy təkin ni.

Az ıştə ve duston dəkande məro
simədə bıəm. Çımısə cıvon bin... Hiç 
dərk karde nıznəşone ıştə jimoni oxoy 
iyən çəvon jimon sə be. Çımı qıləy dusti 
dənoşe haçar,  piyəşe okə kəybə, bı vaxti 
şəş kərə qullə sədo məse be iyən çəy 
jimon bə sə qıniye. Çəy puli nıznəşe əv 
xılos karde. 

Az İsa zıneədə Əy bəmı de mərhəməti 
votışe: «Baxşə bin ıştı qınon». Az dəzıno 
oməym  iyən de çəşə asi votıme: «İsa, Tı 
çımı ən çokə dustiş! Çımı sıftənə duston hiç kin iyən 
hiç çiyin! Az ıştənən hiç çiyim. Ən çoki Tıniş!»

Çımı kanə milyanerə duston boholiyə moşinon 
romeydən. Az bovə kardeədə əvon dəqijyəbin:  “Çəy 
sə xərob bıə”. Se sor dəvarde. Az de veləsepedi koyku 
bə kə oqardeydəbim, bəştə ən çokə dusti rast oməym 
(çəy ıştən zəvod, ən mıosirə mersedesış  hest be). Əv 
ediyəse bə qədə çəxinə veləsipedi votışe: “Hi, ha...” 
Nimsahat qəp jəmone. Əy enovnişe ıştə sə etirof 
kardışe: 

– Quş pıdə az bovə bıkom, mersedesiku bə 
veləsiped ovaşte əzınim.

– Joqo zınedəş Allahi mersedesiku bə veləsiped 
ovoştıniyəşe mı? Hiçən ne! Allahi bekardışe mı qıno 
çolo nışandışe osmononədə, Iştə taxti tono! Esət isə 
mıvəqqəti romeydəm iyo veləsipedi. Mıni piyə Rəbbi 
baxşışe mı, ve piyedəme Əv. Esə bomı ən yolə dəqər 
Əve! Diyəməkə bə qınokoron dəqarde, çe Allahi 
mehibbətinə dılədə bo əvonən vırə heste. 

Ha ruj maştəvo əmə hıtədə əşteədə səçın karde 

vədə mandeydəmon: “Çoknə bino bıkəmon ıştə ruji?” 
Co kəson zıneydənim, az ıştə ruji de dıvo okardəm: 
“Rəbb! Az ımrujən Detı bə ico Iştı piyə istiqomətədə 
şe piyedəme. Bə dınyo bə qıno şe piyedəmni”. Bə Xıdo 
jıqo sıxanon vote çoke intasi ım nəzəriyəye. Əsos əve 
ki, ıştə votə sıxani bə vırə bırosni. Çe jimoni təcrubə 
hostonə ko ni.  De Rəbbi mərhəməti nəv sore ki, 
şeydəm Çəy dumo.

Xosə dust! Az zıneydəm ki, tı daim vəl-vələ dılədə 
jiyeydəş. Vaxt hest be ki, azən jəqo jiyeydəbim. Çımı 
dılədə hiç qılə sulh nıbe. Iştı jimonədə dəqışəti bey 
vocibe, intasi zıneydəniş çiçi dəqiş bıke. Şəroiti dəqiş 
karde ne, tojə qur-rurə əyləncon ne, iminə nubədə 
ıştə dılədə nizom noy lozime. Iştı fani nıbə ğəlb de 
hiçi rozi əmandıni. Məsələm, de təyyarə bə ecozkorə 
ləpək boməyş, i-dı həftə rohətəti bəkardeş, əmo 
peşo həm dıyo həmən əyləncə tıni rozi nibəkarde. 
Dıyo bəştı ğəlbi rohatəti doy əzıni. Əylənconən 

xoşbəxtəti orzu həniyən zumand bəkan. 
Bəştı dıli Məsih daxil bıənine iyən de lutfi 
tıni baxşənine.Çəy mehibbəti de sıxani 
təsvir karde ğeyri-mımkune, Çəy şoy-şoy 
aşiş iyən nurine, Bəyku həğiğiyə İlahi sulh 
heste. Iştı ğəlb əncəx bəvədə sulh pəydo 
bəkarde. 

Dılətoni aşişəti bə şəroiti məhəl nınoey 
ni. Ve təhlukəyne de “Çiç bedə bıbu” prin-
sipi jiyəy. In roy oxoyədə əbədiyə marde 
heste. Mımkun ğədərədə rəyrə ome 

lozime İsa Məsihi tono. Iştəni Bəçəy mərhəmətinə 
daston təslim kardəkəson Allah vardeydə bə Qalqotə 
iminə nubədə. İyo bo har iqlə insoni hıriye qorənə 
Çəy Zoə İsa Məsihi Mığəddəsə Xun ekardə bıə. Əyo 
tı dəzıno boməyş, dıvo bəkardeş bə Rəbbə Allahi: 
“Rəbb, ehtiyoci hestıme Bətı, Iştı Sulhə Podşoətiyədə 
jiyəy piyeydəme, Iştə sulhi bıdə bəçımı dıli...” 

“Ha həmə sıst bıəkəson iyən şəlon qon bıəkəson, 
Çımı tono boən”, votəynə Məsih sədo kardeydə (Matta 
11:28). Əncəx Əv doydə həğiğiyə sulhi. Bəykuye çe 
həmə sıvolon cəvob. Ğəbul bıkən Əy bəştə dıl iyən 
şımə həmə norohatətiyon ni bəben. Bıməsən Məsihi 
iyən hecobıə sulhi pəydo bəkardeyon Çəy lınqon 
jiyədə, hiç kəs dızdiye əzıni ın sulhi. Bışən Çəy dumo 
iyən həni hiçi norohət  karde şıməni. Kədər iyən 
ğussə bəbe, intasi İlahi Sulhi huzuri hiç kəs se əzıni 
şıməku.

—Həğiğəti Mıjdəvon 

Çe Allahi 
mehibbətinə 

dıl çəvon çanə 
dəhşətinə 
dərəcədə 

dəqardeyku, 
şıkırə nıbə, əmə 
qınokoron  dəqiş 

karde bəzne.

Ehanə tı bı nezonədə ğəbul kardəbu Rəbb İsa 
Məsih ıştə şəxsi Rəbb iyən Xıloskori ğəzinə, 
tojə məsihişbu bəştə tojə təcrubə qorənə 

rufi barziyəti hiss bəkaş. Im roste iyən çoke. Allahi 
mələkonən şoy-şoy kardeydən. İsa votışe: “Çe Allahi 
mələkon vədən bo iqlə tobə kardə qınokori qorənə 
şoy-şoy beydə” (Luka 15:10).

Əve ve vocibe ki, tojə məsihi ğəzinə ıştə ruhaniyə 
jimonədə bə harujnə yol be ehtiyoci bey bə sə dəşi. 
Zumandə mənəviyə şəxs beyro çe Allahi Kəlomədə 
təsvir kardəbə bə “tədrisi ğaydon” rioyət kardəniniş. 
Ruhani cəhəto yol be qorənə şəş qılə əsosə ğaydə heste. 

1.  Çe Allahi Kəlomi mıntəzəm ğəbul bıkən.  
Allahi ofəyəşe əmə, əve Əv əməni mıkəmməl 

dərəseydə. Əv zıneydə çəmə ehtiyoci. Çəy çok xəbə 
hestışe çəmə tarsonku, şəkonku iyən zeyfətiyonku. 
Məhz biçimi qorənə Əy doəşe bəmə Iştə Mığəddəsə 
Kəlom. 

De Allahi Kəlomi omute əmə omu
teydəmon ıştəni dərk kardeyən. Əyo 
çəmə insonə təbiəti qınokorə meylon 
oşkor ifşa kardə beydən, əməni notəmiz 
kardə iyən Allahiku diyəro kardə çiyonku 
viteyro bəmə xəbərdorəti kardə beydə. 
“Qıləy cıvon çoknə ıştə roy təmiz oqəte 
bəzne? Bəştı sıxanon de anqıl mande” 
(Zəbur 119:9). Həmçinin bahandən 
Zəbur 19:7-11-yən.

Allahi Kəlom bə çəmə dılətonədə 
jiyə odəmi hard doydə. Məhz bıçimi qorə 1 Peter 2:2-
ədə həvori Peter əy bə şıti oxşəş  kardeydə: “Bənə 
moəku tojə bıə korpon bo pokə ruhaniyə şıti təşnə 
bıbən ki, xıvandi bıbənən deımiyən yol be-be noil 
bıbən bə xılosi”. Korpə bo xalisə şıti orzu barde ğəzinə 
bəpe bo Allahi Kəlomiyən çe məsihi dılətonədə orzu 
bıbu. “Hağəti iyən təşnəti” (Matta 5:6), Çe Allahi 
Kəlomi mıntəzəm ğəbul karde nəticədə ruhani perəse 
bəbe!

Allahi ofəyəşe əmə, əve Əv əməni mıkəmməl 
dərəseydə.

Əncəx şımə cəvob doy bəzneyon: “Az vindeydəm 
ki, çımı nime iştəfe orzu kardə ğədərədə bə Kəlomi. 
Çoknə ve karde bəznem əy?”

Iştə bə Kəlomi bıə mınosibti tədğığ bıkə. Tı ıştə 
jimonı həğiğətən təslim kardə bə Kəlomi səlohiyyəti? 
Faməy ki, çiyon vindeyro bə Allahi ovəynə diyə karde 

lozime? Neysə, tı vinde zıneydəniş əvoni? Həğiğətən 
bovə kardeydəş ki, “çe Allahi Kəlom bəyji iyən təsirine” 
iyən bəzne ıştı jimoni dəqiş karde? Tı həğiğətən 
pur beyro de Allahi Kəlomi kifoyətə ğədərədə vaxt 
dəvuneydəş? Yaən ki, tı co çiyonən “ğəbul kardeydəş”, 
çe Allahi Kəlomi isə kamişəvoy ğəbul kardeydəş?

Kəlomi handeədə bovə tətbiq bıkə. Bovə bıkə ki, 
Allah detı ve şəxsi tərzədə qəp jeydə. Şəxsən bətı doəbə 
vədon təkid bıkə (de şəroiton rast omeədə). Həniyən 
nığıliyonədə vırəbəvırə bıə “ğıymətinə sığon” bo nəve 
fəol bıbi iyən cəhd bıkə. Dəğiğ bızın ki, həniyən nığıl 
bıkandoş, həniyən dəqərinə “ğıymətinə sığon” pəydo 
bəkardeş. Boştə harujnə ehtiyocon qorənə bınəv bo 
Allahi nişo kardəyon iyən peşo ıştə harujnə jimonədə 
ımi tətbiq bıkə. 

Çe Allahi Kəlomi lozimə ğədərədə ğəbul karde tıni 
əncəx mənəvi mardeyku ne, həmçinin “çe Məsih İsa 
çokə sərbozi ğəzinə... bə zılləti petove” (Bə 2 Timotey 

2:3) ğadir bəkarde. Bə dəvinə eqıneədə 
“Peqət çe Rufi ğılınci, yəni çe Allahi 
Kəlomi” (Bə Efesvıjon 6:17). İsa Matta 
4:11-ədə bı silohi istifodə aid izohon 
doydə. 

Həmçinin, “bə şərəfinə koon 
uyğun, təğdis kardə bıə, boştə soybi 
foydəyn, bo har çokə koy hozı bey” 
qorənə çe kəlomi şəxsən tədğığ 
kardeyən mıhume. Ehanə, tı çe Rəbbi 
xıdmətəvon be orzu kardeydəşbu, 
bəvədə “Iştəni bə Allahi dəvinəku 

beşə, həğiğəti Kəlomi de rostiəti istifodə kardə 
qıləy səbarzə koəkə ğəzinə təğdım kardeyro cəhd 
bıkə” (Bə 2 Timotey 2:15). Esət isə bə kali təcrubinə 
məslohati nəzər səğand, ımon bətı çe Mığəddəsə 
Kitobi tədğığ kardeədə iyən çe Kəlomi səpe şıneyədə 
koməq karde bəzne. Qirəm mımkun bıbo, jıqo qıləy 
vaxt iyən vırə səçın bıkə ki, bətı hiçi penıpuşiyı 
iyən de Allahi dıbədı be bızni. Iştə fikirədə ayığ 
bıbi iyən co ehdəliqon barədə fikir məkə. Təsəvvur 
bıkə ki, ın vaxt de Allahi ivırədə be vaxte iyən ın 
vaxti har vaxtisə baş bıqət. Həğiğətən, xəy-dıvo 
səy qorənə kifoyət ğədərədə vaxt sərf bıkə. Iştə sə 
çiyon həxədə fikir bıkə iyən imkon beədə ımoni bo 
co kəson qəp bıjən. 

2.  Iştə jimoni de dıvo iyən şukuron pur bıkə 
Tı Mığəddəsə Yazu səpe şıneədə Xıdo detı sıxan 

Xıdo ofəyəşe 
əmə, əve 

Əv əməni 
mıkəmməl  

bə sə 
dəşeydə.

Tı tojə məsihişbu

kardeydə. Tı dıvo iyən şukur kardeədə bə Xıdo aid bıə 
ıştə fikiron iyən hisson ifodə kardeydəş.

Dıvo iyən şukur de iyəndı ve əloğəyne. Dıvoədə 
heco çe Xıdo yoliyəti Çəy piyəy, Çəy mərhəmət iyən 
bo har çiy qorənə bə 
Xıdo şukur karde lozime. 
Ehtirominə dıvoədə 
şukr heco bıənine. 
Imon ivırədə ibodəti 
rufi ofəyedən iyən tı 
məhz ın ibodəti rufi 
heco ıştənədə xıvandi 
kardəniniş. De jıqo, əmə 
bə 1 Salonikvıjon 5:16-
18-ədə bıə əmri bə vırə 
rosniye bəznemon: “heco 
şoy-şoy bıkən, heco dıvo bıkən, har vəzyətədə şukur 
bıkən. Çumçıko ımon Məsih İsadə bıə boşımə çe Xıdo 
irodəye”. 

Tı ruji dırozi ın həsrkardə rufi xıvandi kardey 
qorənə bəpe ıştə ruji tənhoətiədə de şəxsiyə dıvo okəy. 
Qirəm ilahi təbiətinə çe Xıdo Zoə İsa colinə 
ve dıvo karde zəruri hisob kardəşbebu, 
əmə Çəysə həniyən vey şəxsi 
dıvoədə vaxt dəvuniyəninimon. 
Mığəddəsə Kitob nıvışteydə 
ki, çe Xıdo yolə merdon iyən 
jenon bə vey dıvo karde 
qorənə yol bin. 

Iştə jimoni dıvo iyən 
de şukuri pur kardeədə 
rəyrə oşkor bəvindeş 
çe dıvodəqəri iyən çe 
dıvo mıjdiyon. Iştə 
həmə ğeyğu qoni Bəy 
doy (1 Peter 5:7) iyən 
əvoni əyo tərq karde 
omute çanədə yolə 
xəy-dıvoye! Iştə piyə 
yaən şınə har çiysə 
həniyən bo ziyodə 
karde ğadir bıə bə Xıdo 
(Bə Efesvıjon 3:20) bovə 
karde-karde piyəy bə 
çəmə jimoni çanədə yolə 
ğıvvə vardeydə! 

Xıdo har çiysə bə 
nav çəmə parsəyonsə iyən 
şıneyonsə həniyən yoliyon karde 
zıneydə! De mıkəmmələ Pıə bıə (Bə 

Romavıjon 8:15) dədə-balə mınoosibət bəçəmə dılon 
çanə yolə mıbofəti iyən şoy-şoy vardeydə! 

3.  De həğiğiyə bovə kardəkəson unsiyyət 
Məzmurəvon nıvışteydə: “Az dustim Iştıku 

tarsəkəson de həmməy, Bəştı ğaydə-ğanunon anqıl 
mandəkəson” (Zəbur 119:63). Suleymani Məsəlon 
13:20: “De hikmətinə odəmi əştı-nışt kardəkəs hikmət 
ğəzənc bəkarde, de axməxi ro şəkəs bədbəxt bəbe”. In 
Mığəddəsə Kitobi yazu bəmə voteydə ki, əmə bəştə 
unsiyyət kardəkəson oxşəş bədomon. Bımi oxşərə 
xəbərdorətiyon Əhdi-Cədidədən vindeydəmon. 
Həvori Pauli bə Korinfıvijon votəşbe: “De bevəcə 
odəmon unsiyyət çokə əxloği dəqordıneydə” (Bə 
1  Korinfıvıjon 15:33). De co sıxani, bevəcə dustiyəti 
mınosibəton barzə əxloği bevəc kardeydən. Paul 
dıminə nomədə ijən  bəvon voteydə: “De bovə 
nıkardəkəson bə iqlə qiv dəməşən. Çumçıko solehəti 
de beğanunəti kon şərikəti be bəzne? Ruşnə de toyki bə 
ico çiçış heste?” (Bə 2 Korinfıvıjon 6:14). In Mığəddəsə 
Yazu kəlimon oşko omuteydən ki, çe Xıdo fərzənd bə 

bovənıkon icmo ayid ni. Çimi məno həmən  
əv be bəzne ki, tı esə kali dustəti əloğon 

bırniyənin iyən tojə duston pəydo 
kardəniniş. 

Ən çokə  dusti bo pəydo  
karde vırə – bə Mığəddəsə 

Kitobi əsosin bıə, bə Mığəd
dəsə Kitobi bovəkardə 

məbəde. Qirəm tı esə 
jıqo məbədədə unsiy
yət kardeydənişbu, 
əy pəydo kardəniniş. 
Fikir məkə ki, tı ehti-
yoci ni təşkil kardə 
bıə məbədədə bo 
bey. Im, çe Şəytoni 
tojə hiylonədə qıləye. 
Məsihi beməbəd bə 
kə nıbə əğıli oxşəş 
doydə. Vey vocib bıə 

çiy rəseydəni. 
Bə Mığəddəsə 

Kitobi əsosinbə, bə 
Mığəddəsə Kitobi bovə

kardə məbədi pəydo bıkoş 
əy bərk bıqət. Xıdmətonədə 

mıntəzəm iştirok bıkə iyən bə 
məbədi ruhaniyə fəoliyyəti cəl 

bıbi. Bə  məbədi ğaydə-ğanunon (bə 

Haruji deştə 
şəxsiyə 

dıvo okarde 
vocibe.

Mığəddəsə Kitobi əsosin bıə məbədi mıtləq bıəninişe 
jıqo ğaydon) ıştəni tabe bıkə iyən bəvon de həvəsi itoət 
bıkə. 

De bovəəkon icmo bıə nezə mınosibətə ruhaniyə 
xəy-dıvon mığoyisə karde əbıni de dınyovi dəqəron. 
Məclisonədə iştirok karde, əsl boə mehibbəti nişo 
karde, bə iyəndı mıkəmməl ehtibo karde iyən bovə, 
ehtiyoc beədə dardıdıl karde iyən bo koməq karde 
hozı bey, bə boə məslohati iyən mızəmməti – ımon 
həmməy bə otəşinə, ruhani unsiyyəti məxsus bıə his-
sonin. Tı bənə qıləy məsihi, həlbətən, bı jıqo unsiyyəti 
ehtiyoc hiss kardeydəş.

4.  In dınyo qınoyinə həzzon tərq bıkə  
Imi kardeyro ıştı bənə qıləy məsihi bı qınokorə 

dınyo bıə mınosibəti barədə rostə dərəsemonı 
bıənine. Həvoriyə 
Yəhya nıvışteydəbe: 
“Məpiyənən donyo 
iyən dınyoədə bıə 
çiyon. Ki piyeydəşebu 
dınyo, ni bəvədə çe 
Pıəku omə mehibbət. 
Çumçıko dınyoədə 
bıə har çiy – cis
moniyə ehtiroson, 
çəşdəxıləti iyən bə dınyo moli qorış təkəbbur Pıəku 
ne, dınyoku oməydə. Dınyo iyən bəykubə ehtiroson 
dəvardən-şedən, əmmo bə Xıdo irodə əməlkardəkəs 
əbədi mandeydə”. (1 Yəhya 2:15-17). Çe Mığəddəsə 
Kitobi ın hissə bənə co kali hisson, bəmə voteydə 
ki, dinyo pure de şəri iyən bevəci. In dinyo şemoni 
siforişəkə Şəytone. Əv bə Xıdo vəynə koəkə, həmə 
bevəciyon iyən qıno soxtə rufe (Bə Efesvıjon 2:2).

In dınyo həzzon kali qıləyni çiye bəznen beqıno 
iyən bezərər, əncəx lap nezəco təhlil kardeədə 
vindeydəmon ki, çəvon dumoysə şe insoni həniyən 
diyəro kardeydə Xıdoku. Bə dınyo həzzon xıdmət 
karde bo cismi təmin kardeyro cəhde, əncəx əzıni 
çəmə andomədə bıə qınokorə təbiəti təmin karde. Əv 
həniyən ve orzu kardeydə iyən insoni həniyən nığıl 
eqəteydə bə qıno.

Bımi Mığəddəsə Kitobi cəvob jığoye: “Cismi bə 
çomex bıkəş”. Bə Məsih İsa məxsus bıəkəson isə bə 
çomex kəşəşone ıştə həvəs iyən ehtiroson de cismoni 
təbıəti bə ico”. (Bə Qalatiyavıjon 5:24). “Bə cismoniyə 
təbiəti qorənə jiyeydonbu, bəmardeyon, əmmo çe 
andomi yavə əməlon de Rufi vositə kışteydonbu, 
bəjiyeyon” (Bə Romavıjon 8:13). Əmə bə həmə 

qınoyinə orzuyon “xəyr” votəninimon. In dinyo 
cismoniyə həzzon har qıləyədə iştirok karde mıtləğ 
ruhaniyə marde bəvarde. Bənə Xıdo fərzəndi tı  bə 
pokə iyən mığəddəsə jimon sədo kardə bıəş.

5.  De bovə sipəri beşi bə həmə mığoviməti və 
Mığovimət? Bəle. Mığəddəsə Kitobi bəzi hisson 

de deşmeni mıhoribə iyən canqədə məsihi təcrubə 
həxədə qəp jeydə. Şəytoni bəştə və məğsəd noəşe ki, 
oqordını tıni. De jıqoy, hozı bıbi bə canqi. 

Çe Şəytoni kali mıxtəlifə hillə, plan iyən niyyətonış 
heste ki, bəştə məğsədi nayil be qorənə çımonədə 
istifodə kardeydə. Çəy ən effektinə diləqonədə 
qıləyni rufo eğandeye. Şəyton zıneydə ki, ehanə əv 
əməni rufədə eğande bızno, əmə bə kəno bənomon 
ıştə osonə canqə libosi. Bəvədə əmə pebəqardemon 
bo əy bə ojə hədəf. Şək, norohətəti iyən tars – ımon 
Şəytoni əməni rufədə bo eğande qorənə istıfodə 
kardə kali vositonin.

Şəytoni hestışe əleydə planonən: istehzo iyən 
bə ləğ noy vığande. Əv zıneydə ki, əmə həmməy 
piyeydəmone insonon tərəfədə çok ğəbul bıbəmon 
iyən çəmə barədə çokə fikiron bıvotın, de jıqo əv 
əməni hovsələdə bekarde qorənə bə dast dəğandə 
iyən pesırə odəmon vığandeydə. Əv hətto çəmə ıştən 
xıyzonədən, koy həmroədən yaan har qıle co kəsədən 
istifodə karde bəzne. Əvonən bə dast dəğande qorənə 
bəhonə pəydo 
bəkarden, çumçıko 
əmə fərğinimon, 
Məsih İsadə tojə 
məxloğon (Bə 2 
Korinfıvıjon 5:17). 
Həvoriyon barədə 
Paulən voteydəbe: 
“Əmə... qıləy təmışo 
bimon... Əmə Məsihi 
roədə beağlimon...
Əmə tosə bı vaxti çe 
dınyo xəşəl, çe həmməy şodoə xəşəl bıəmon.             (Bə 
1 Korinfıvıjon 4:9, 10, 13).

Şəytoni ən kanə hillonədə qıləy bə qıno pemu-
jnieye ki, hələ ımrujən ve məşhure. Əv ve cozibəyn 
kardeydə qıno. Əv bəmənədə bıə bə cismoniyə 
həvəson mırociət kardeydə. Əv çe qıno nəticon çəmə 
çəşonku niyo kardeydə iyən voteydə: “Bışi tınən 
bənə həmməy ləzzət bıstən”. Əncəx ım, Şəytoni veyə 
duyonədə qıleye. Oxoyış pəşimonəti iyən risvoətiye. 

Xıdo bı 
canqədə 
bəmə çe 
ğələbəti 
ğələbə 
doydə.

Dınyo de 
bevəci iyən 

beğanunətiyon 
peşbeydə-
emeydə.

Im çe qıno cazibədorəti alde. Im adi dəvinəye iyən 
şımə ehtiyotin bıəniniyon.

Əncəx bə Xıdo şukur bıbu ki, əmə bı canqədə 
ğalib ome zıneyro bə ilahi təchizoti molikimon. Çe 
Xıdo yolə canqəvonon qıləyni nıvıştışe ın sıxanon: 
“Rəbbədə iyən Çəy yolə ğıvvədə mehkəm bıbən. Bə 
Şəytoni hillon vəynə mande zıne qorənə təkandən çe 
Xıdo bəmə doə həmə osonə canqə olati iyən peqətən 
silohon... Həmə bımon əlovə kardə bıbu, çe şər bıəy 
həmə sutəynə tiyon okışte zıne qorənə peqətən bəştə 
dast bovə sipəri” (diyəkə. Bə Efesvıjon 6:10-18). De 
mığoviməti ğapbəğap omeədə məqordınən ıştə peşti; 
çe Rəbbi ğıvvədə de deşmeni vəbəvə boən iyən çe 
bovə sipərədə istifodə bıkən. Xıdo ğələbə bədo.

6.  Xıdmət iyən tabeətiədə İsaku nımunə peqətən 
İsa bəmə nımunə beyro oməy bə zəmini dim; İsa 

piyeydəşə ki, əmə Çəy qəmon mışohidə bıkəmon    (1 
Peter 2:21). Əv co kəsonku bo xıdmət vindeyro ne, bo 
xıdmət karde iyən ve kəson hıriyero ıştə jimoni doy 
qorənə oməy (Matta 20:28). İsa heco xəymandəti 
kardeydəbe (Həvoriyon Koon 10:38). Əv bə noxəşinon 
bəçəvon ehtiyocon qorənə xıdmət kardeydəbe; bə 
norohat iyən ve ğəmqin bıəkəson İsa dılvandi sıxanon 
voteydəbe. De qıno zənciron bə kəmənd qıniyəkəson 
İsa perəxemon təklif kardeydə. Bə odəmon ilahi 
piyəy iyən mərhəməti 
nişo kardeədə İsa 
bo əmə mıkəmmələ 
nımunəye. Esət ki, 
şımə çe Xıdo fər
zəndiyon, Çəy nımunə 
dumo eqınən.

Bıçimi qorənə bə 
İsa Məsihi qırd tabe 
be qərəke. Tı Əy əncəx 
tıni qınoku xılos kardə 
şəxsi ğəzinə ğəbul 
kardeydəniş; həmçinin 
tı elon kardeydəş Əy 
ıştə jimoni Podşo. Həğiğətən, əmə deştə həmə jimoni 
Bəy ğarzxomon. Əy ofəyəşe əmə iyən hıriyəşe; əmə 
Bəy məxsusimon. “Məqəm zıneydəniyon ki, şımə 
andom çe Xıdoku sə bıə, şımənədə jiyə Mığəddəsə 
Rufi məbəde? Tı bəştə məxsus niş, bə ve dəqərinə 
ğıyməti hıriyə bıəş. De jığoyən, deştə andomi Xıdo 
izzətin bıkə” (Bə 1 Korinfıvıjon 6:19,20). 

Həğiğətən, reçinə xosiyyət, rostə sulh, şoy-şoy 

iyən baxtəvərəti, jimonədə rostə məğsəd iyən məno 
əncəx çe Rəbb İsa Məsihi ıştənpiyə səmimiyə 
şogirdiku beydə.

Im ıştıku harujnə ehtəliqi tələb kardeydə. Haruj tı 
ıştə dılədə mıəyyən kardəniniş ki, çe Məsihi nımunə 
dumo de sədoğəti bəşeş iyən ıştə jimonədə imkon 
bədoş bə “çe Rufi səməron” (Bə Qalatyavıjon 5:22) 
peşe-eme. Ehanə tı səmimi be-be rujbəruj çe İsa dumo 
şedəşbu, şe-şe həniyən ve bə Mıəllimi oxşəş bədoş. 
Həlbətən, çe har məsihi məğsəd dəqiş be, bə Məsihi 
(Bə 2 Korinfıvıjon 3:18) oxşəş doeye. Çomexi bəpeştə 
çambə ome zıne-zıne Məsihi ğəzinə bədi səmovi 
məğsədi pıyemononədə Xıdo bətı xəy-dıvo bıdə.

R+S

Əmə de 
ofəyemoni 

iyən 
hıriyemoni 
vositə Çəy 

şəxsiyə 
mılkimon.

	   əbb İsa, Tı çımı Xıdoş,
      Rəbb İsa, Tı çımı Podşoş,
Bə kovrə bışom, konco bıbom,
Tı demıniş.

Moə bətnədə beədə co karde mı,
“Tı çımı çəşi qılış” votə bəmı,
Bə kovrə bışom, konco bıbom,
Tı demıniş.

Çımı sədə bıə muyon hisobi 
zıneydəş,
Bəmı Deştə daston soxtemonı doə,
Bə kovrə bışom, konco bıbom,
Tı demıniş.

Bə osmonon peşom, Tı əyoş,
Bə dıyo eşom, ijən Tı əyoş,
Bə kovrə bışom, konco bıbom,
Tı demıniş.

Çımı qəmon Tı səbəro kardeydəş,
Çımı şınəyon Iştən zıneydəş,
Bə kovrə bışom, konco bıbom,
Tı demıniş.

Rəbb İsa, Tı çımı Jimoniş,
Rəbb İsa, çımı təkiniş, 
Bə kovrə bışom, konco bıbom,
Tı demıniş.

—Nisəxanım Əsədova

Az konco bıbum, Tı demıniş

R

«Mınosibə 

vaxtədə 

məsəme tı, 

xılosi ruji 

koməq 

kardıme 

bətı». 

Ime, esət 

mınosibə 

vaxt, ıme, 

esət xılosi 

ruj.

Becəvob mandə dıvoBecəvob mandə dıvo

Ərbobə odəmən marde iyən dəkandə be. Mardon məskənədə 
zıllət kəşeədə curə jəy-jəy votışe: “Ha İbrahimə pıə! Bəmı rəhmı 
bo,...çumçıko az bı otəşədə əzob kəşeydəm” (Luka 16:22-24). Bo 

dıvoəkəy çoknəyən dəhşətinə iyən ğəribə vırəy! Mılxəs, ıştə umri dırozi 
Xıdo barədə fikir nıkardə ərbobə odəmi dıvo kardeyro səçın kardəşe 
məhz cəhənnım! In beağılə odəmi zəmini dimisə bedıvo dəvuniyəşbe ıştə 
umr. Əncəx cəhənnımədə sute-sute, de nığılə dıvo sıst nıbe-nıbe dəmande 
bo dıvo karde.

Iştəni nığo bıkə ki, tınən nışi çəy dumo! Ərbobə odəmi bı dınyoədə 
de kef kəşe dəvuniyəşbe ıştə rujon. Ətrofədə bıə co kəson ehtiyoci iyən 
coni həxədə fikir nəkəy. Əv de imruji rozi be-be əbədiyə jimoni barədə 
şıneydənıbe. Əv peş marde bə cəhənnım eqıneədə dəmande ibodət 
karde. Çə vaxtiku jıqoşə tosə imrujnə ruji (həni çan əsre ım) əv dıvo 
kardeydə.

Cəhənnımi kəybə qəvədə quş bıdə: məqəm əzobdoə təşnə nışande 
qorənə bo i tılə ovi çəy kəşə fəryod məsə beydəni? Əfsus bıbu ki, çe 
ərbobə odəmi hətto ən qədə qıləy xahiş jıqo, əbədiyən becəvob mandə. 
Im odəm bə əbədiyə əzobi iyən bə əbədiyə təşnə məhkum kardəbə, 
çumçıko nıpiyəşe peşome bəyjiyə Jimoni ovədə zəmini dimisə jiyədə, 
nıpiyəşe ğəbul karde xılos. De əbədi əzobi bə ico bəyjiəti ov iyən xılos 
ni.

Xosə dust! Bı beağıli oxşəş mədə, dasto beməkə lutf iyən xılosi ruji!
Bəşt qıno haniku! Esət bəzne be ki, tı çe Mujdə kardə hele məseydənış 

iyən nəveydənış de Xıdo bo aşti bey. Əv bətı mırociət kardeədə basteydəş 
ıştə quşon. Xıdo botı nəveədə bənə hozi dim qordıneydəş, viteydəş 
Çəyku. Əmmo ıştə yodədə oqət, ruj bome ki, Allahən bəbaste Iştə quşon 
ıştı dıvon nıməse qorənə. Saat nez beədə Çəy çəşon nibəvinden tıni. 
Rəbb ıştə lutfi taxto evoə ruji tadibəsə bəbe di əmandıni iyən bəvədə 
Bəçəy mərhəməti iyən xılosi nifrət kardəkəson həmməy əbədiyən rəd 
kardə bəben! 

Qirəm çe Allahi yolə ğəzzəbi ruj tıni de Allahi aşti nıbə bıvindo, 
bəvədə tınən əbədiyə həlok bıəkəson dılədə bəbeş; əmmo lutfi vaxti 
dəvuniyə iyən ənəmandə rəhmi qorənə dıvokardəkəs həni vəbəğəbi 
beumuyə ibodət kardəkəsonədə qıləyni bəbeş! Bəvədə bo xılosi nəve 
həddən ziyodə di iyən befoydə bəbe.

Bıdə nıvo bəştı sə ım əslo! Çanə ki, vaxt heste, çanəki di ni, boy bə 
Məsih!

Mığəddəsə Kitobədə votə beydə: “Mınosibə vaxtədə məsəme tı, 
xılosi ruji koməq kardıme bətı. Ime, esət mınosibə vaxt, ıme, esət xılosi 
ruj” (Bə 2 Korinfıvıjon 6:2).

 
—Həğiğəti Mıjdəvon

H əloki mıhitədə heste betəhlukəynə pəno vardə 
vırə. In vırə çe Xıdo xəlği, mehibbətinə Məsihi 
İcmo mıhite, hıriyə iyən xılos kardə bıə, baxşə 

iyən de İsa Xuni şıştə bıə insonon mıhite. Çe Mığəddəsə 
Kitobi iminə şəhifon izzətinə vaxton – çe Allahi 
soxtəmonə daston zəmini dimədəki sıftənə insononro 
jiyemonə mıhiti ofəyə dovri barədə nəğıl kardeydə.

Həğiğətənən, ın ğəşənqə vaxton, bo reçinə vırə iyən 
komilə jimoni idealə şəroitbe! Haruj səriniədə behiştədə 
nəvə çe Allahi sədo məseyku, de Xəlləği-Aləmi iyən 
Kainoti Ofəyəvoni unsiyətədə beysə ğıymətin çiç be 
bəzne?

Əmmo ve təsuf! İnsoni de beitoətəti təhğir kardışe 
Xıdo iyən de qıno mırdol kardışe ın bərəkətinə mıhit. In 
mıhiti sıftənə komilə reçinəti pəliş be, çəy xıvandiəkəy 
iyən əğə bıənin bıə hestemoni səpe isə marde soğnə 
eqıniye. Allahi tojnişe çə vırəyko çe behişti sıftənə 
səbəsoon iyən bəçəvon qorənə lənətmand kardışe 
zəmin: zəmin dəmande bo insonon teğ iyən şəlolon 
perosniye. Məhz inson de ıştə orzu ovaşte bə qıno tərəf, 
oqordınişe jimonə mıhit bə həloki mıhit.

Həloki mıhit... Çanə dəhşətine əyo bey! Az 
Ukraynədə jiyeydəbim iyən bə Çernobli nez bıə 
əroziyədə ğəzo bəpeştə sıftə nubədə çe əğılon, çəyo ışə 
ohilon bekarde şohid bim. Ki di lıveydəbesə, odəmi kıştə 
dozədə radiaktivə şua səydəbe.

Cinsiyə beəxloğəti iyən qıno dınyoədə jiyə inson 
qımon kardeydəni ki, həloki mıhitədə jiyəydə. Bəle, 
həmə dınyo rəyrə bə Xıdo ədolətinə cəzon məruz 
mandənin bıə çe marde təhlukə əroziye. Həmə dınyo çe 
şəri dılədəy, əv çe andomə ehtirosi, çəşə ehtirosi iyən çe 
jimoni şəhni əsorətədəye (1 Yəhya 5:19; 2:16). İnsonon 
çameydən zılmoti roonədə, şərə koon kardeədə şoy-şoy 
kardeydən, heyron mandeydən bə beəxloğəti ( Suley-
mani Məsəlon 2:13-14). Zəmini dimisə bıə insonon 
sıxanon iyən əməlon çe Xıdo izzətinə nəzəronədə 
təhğiramize, “Yerusəlim vılo be, Yəhuda xərobə mande, 
çumçıko çəvon sıxanon iyən əməlon bə Rəbbi vəynə 
bin, çe kiysə tərəfədə hisob kardə nıbe çəy əzəmətinə 
huzur. Çəvon sifəton ifodə bəçəvon vəynə şoydəti 
kardeydə, Sodomədəki ğəzinə oşko qəp jeydən çəvon 
qınon barədə, ımi niyo kardeydənin. Vay bəçəvon holi! 
Oxo ıştən vardışone ın bəlo bəştə sə” (Yeşayə 3:8-9).

İntasi dınyoən, çəy ehtirosonən dəvardən-şedən. 
Bə insonon de Xıdo aşti bey qorənə doəbə tobə vaxt 
sə beydə. “Çe Rəbbi çəş solehon səpeye, quşonış oje 
bo çəvon fəryodon. Əmmo Rəbbi dim bə şərə ko 
kardəkəson vəynəye” (1 Peter 3:12).

Im rost nəbi bıvotəmon planetədə sulhi xıvandi 
karde-oqəte çe insonon cəhdi sayədəye. Xəyr, ıjənən 
xəyr! Har çiy İdorəəkəy dast səydə çe dəhşətinə həloki 
vəy. Əv bə həloki məhkum bıə mıhitədə hələ peqətəbəni 

(Bə 2 Salonikvıjon 2:7). Imi yodo bekarde əbıni. Dınyo 
əncəx çe Xıdo bə yolə səbri molik bey sayədə jiyeydə.

Qirəm həmə dınyo həloki mıhitebu, bəvədə bo coni 
betəhlukəynə vırəy konco pəydo karde bəbe? Tərq karde 
bəbe riski ərozi? Ki bə asayişə məskən şə roy zıneydə? 
Çe Xıdo ğəzzəbi otəşinə dalğon rəse nıznə qıləy qədə 
ləpəkən bıbo hstebu?

Nuhi rujonədə ovəyzi ovonku  nığoəkə pəno 
vardə vırə qəmibe. Ətrofədə ləpoon ocuş omeydəbin, 
həmə coninon məhv beydəbin, Nuh isə deştə xeyzoni 
ehtiborinə vırədə rohat beydəbe. 

Esətnə nəsıl çoknə ovaşte bəzne çe həloki mıhiti 
sərhədi? Çoknə eqıniye bəbe bə ruhaniyə rohatati  
məskənədəki insonon arə? Çoknə daxil be mımkune 
hiçkəsi bə həyəcon vardenıznə nırıjiyə İlohiyə dınyo 
riyə? Hestebu jıqo qıləy mıhit?

Bəle, həloki mıhitədə heste betəhlukəynə pəno 
vardə vırə. In vırə çe Xıdo xəlği, mehibbətinə Məsihi 
İcmo mıhite, hıriyə iyən xılos kardə bıə, baxşə iyən de 
İsa Xuni şıştə bıə insonon mıhite. 

Əvrəy pəydo karde qorənə lozimni bə nobələdə 
sərhədon iyən co məmləkəton dəro qıniye. Məsihi 
bə Samariyəvıjə jeni votışe ki, “...ə zəmonə omeydə 
iyən həni omə ki, həğiğiyə ibodətəkon rufədə iyən 
həğiğətədə bə Pıə ibodət bıkən. Pıən nəveydə Bəştə jıqo 
ibodət kardəkəson” (Yəhya 4:23).

Bə xılosi mıhit əncəx de tobə vositə daxil be mımkune. 
“Ha həmə sıst bıəkəson iyən şəlon qon bıəkəson, boən 
Çımı tono, Az bəşmə rohatəti bədom” (Matta 11:28).

Bə Məsihi hele cəvob doəkəs iyən qıno şələ Qalqotə 
çomexi bınədə noə şəxs daxil beydə bə xılos bıəkəson 
mığəddəsə mıhit iyən bə fərzəndəti ğəbul kardə beydə 
iyən çe əbədiyə həlokiku xılosbe meycuzə qorənə izzətin 
kardeydə Xıdo. Çe İsa Məsihi icmo bo sıstbə qınokoron 
vahıdə betəhlukə vırəy.

—Həğiğəti Mıjdəvon

Dəşi bə xılosi mıhit!

Məsihiyon dı curə formədə səhv karde 
bəznen. Curəy səhv kardəkəson votey
dən: “Az ikərə iyən əbədi xılos bim, 

çiç bıkomən ıştə xılosi qin əkənim.” Əmandəyon isə 
voteydən: “Hiçki xılosədə əmin be əzıni”. 

Həğığət isə bı dıqlə behudəti arədəy. Xıdo 
piyeydəşe ki, əməni bədi izzəti bardə xılosi roədə 
beədə şoy-şoy bıkəmon iyən hande bıznəmon: 
“Əminbe çı ğəşənqe, İsa demıne”. Həmçinin Əy 
piyeydəşe ki, əmə ehtiyotin bıbəmon iyən ın mahne 
hande orzu bıkəmon: “Məsihi, de dığğəti bışi bə nav; 
təhlukə neze”. 

Podşo Davudi Zəbur 2:11-ədə mıvozinəti oqətə 
sıxanon votəşbe: “Rəbbiku bıtarsən, 
Bəy xıdmət bıkən, həm bılarzən, həm 
şoy-şoy bıkən”. Bımi dığğət bıkən. “Şoy-
şoy bıkən, əncəx bılarzən”. “Bılarzən, 
əncəx şoy-şoy bıkən”.

Bə şoy-şoy kardəkəson aid bıə sıxan
“İkərə xılos bıəy əbədi xılos 

beydə” – ım çokə şuare, intasi çəy 
oxoədə  “qirəm” bıəninie. İkərə xılos 
bıə inson əbədi xılos beydə, qirəm. Imi 
Mığəddəsə Kitob jıqo omuteydə.

İsa votışe Bəy imon kardə bə Yəhudiyon: “Qirəm 
şımə Bəçımı sıxani sodiq bımandon. Həğiğətən, Çımı 
şoqirdoniyon” (Yəhya 8:31).

Paul ıştə nomədə nıvışteydəbe: “Çımı bəşmə bəyon 
kardə...Mujdə bəşımə yod varde piyeydəme. Qırəm 
çımı bəşımə bəyon kardə bə sıxani anqıl bıəyonsə, de 
ə Mujdən xılos beyədəyon” (Bə 1 Korinfıvıjon 15:1,2). 
Əleydə nomədə əv nəvışteydə: “Məsih... aşti kardışe 
şımə de Allahi ki, şıməni çəy vədə mığəddəs, beləkə 
iyən benoxsan təğdim bıkə. De i şərti ki, ıştə məsə 
Mujdə doə umuədə ğoym, bovə əsosədə mehkəm 
iyən dəqişnıbə bımandən” (Bə Kolesselvıjon 1:22-23).

Bə İbranivıjon 3:6  nıvışteydə: “Qirəm əmə ıştə 
ciqə iyən fəxr kardə umu xıvandi bıkomon, Çəy (çe 
Məsihi) kə əmənimon”. Peteri votışe: “Qirəm ımi 
bıkon, hiç vaxti dənibəqijeyon” (2 Peter 1:10). Yəhya 
əlovə kardışe: “Çəmə Çəy zıne çımədə zıneydəmon 
ki, Bəçəy əmron rioyət kardeydəmon” (1 Yəhya 2:3).

Bə osmonon ıştə sərbəst dəşe zənn məkən. Qirəm 
əmə umu kardeydəmon ki, oxoədə Rəbb əməni 
Iştənki elon bəkarde, çe Xıdo bəmə kale aspardonış 

heste.
Minnətdor bıbən. Paul bovəku diyəroşəkəson 

təsvir kardeədə nıvışteydə: “Odəmon Xıdo zınə 
holədə nə Bəy bənə Xıdo izzət doşone, nəən şukur 
kardışone” (Bə Roməvıjon 1:21).

Bə qıno ğalib boən. Həmə qınoynə vərdışon iyən 
cismoniyə orzuyon tərq karde qərəke. 1 Yəhya 3:8 
voteydə: “Iştə qıno dəvom kardəkəs şəytonikuye”. 

Dıvo kardeyədə iyən Mığəddəsə Kitobi han
deyədə sodiq bıbən. Im İsadə jiyey vohidə roye. İsa 
votışe ki, Bəvədə nımandə xolon bə kəno şodoə 
bəben. “Jıqo xolon qırdə kardə bəben bə otəş şodoə 
bəben bəsuten” (Yəhya 15:6).

İtoətkor bıbən. İsa votışe: “Boçi 
Mıni ya Rəbb, ya Rəbb votəynə sədo 
kardeydon, əmmo bəçımı votəyon 
əməl kardeydəniyon?” (Luka 6:46). 

Yəlovin bıbən. Mujdə bıvotən boştə 
dustu iyən hamsiyə. Im çe yəlovin 
bey qıləy roye. İsa votışe məsihi bıə 
bə kalikəson: “Esə ki, nə tatış, nəən 
sardoniş ilığiş, tıni ıştə qəvo obə
qordınem” (Vəhy 3:16).

Iştəni nığo bıkən. “...Iştə dəqişnı
beyətiku eməsiyən votəynə ıştəni nığo 

bıkən” (2 Peter 3:17).
Məsihi, ıştə jimoni de ehtiyoti bıjiy!

Bə larzəkəsi aid bıə sıxan
Bəlkəm tı ıştə ətrofədə təhlukon vindeydəş bə 

sə dəşeydəş ki, ıştı nıvində həniyən co təlukon hes-
tin. Im çoke, əncəx yodədə oqət ki, ıştıku bıə ın 
zumandə cəhət, həmçinin zeyifətiyən be bəzne. 
Həddisə ve peştıpur bıə məsihiyon heco ıştə navədə 
“qirəm” cəhəti vindəninin. Həmçinin, çe Mığəddəsə 
Kitobi har ayədə əncəx “qirəm” sıxani vindeyku ıştəni 
nığo doənin iyən çəy bəpeştə omə vədi de dığğəti 
handəniniş. 

İsa çiç votəşbe? “Qirəm şımə Bəçımı sıxani 
sodiq bımandon, həğiğətən, Çımı şoqirdoniyon” 
(Yəhya 8:31). Peteri çiç votəşbe? “Çumçıko qirəm ımi 
bıkon, hiç vaxti dənibəqijeyon” (2 Peter 1:10). Yəhya 
nəticə bekardışe çiç votışe? “Çəmə Çəy zıne çımədə 
zıneydəmon ki, Bəçəy əmron rioyət kardeydəmon” (1 
Yəhya 2:3). 

Yəhya sənibəton voteydə: “Iştə qınon etirof 

“İkərə xılos kardə bıəkəs əbədi xılos beydə, qirəm...”

“İkərə xılos 

kardə bıəkəs 

əbədi xılos 

beydə, qirəm...”

kardeydəmonbu, Allah sodiq iyən ədolətin bey qorənə 
bəbaxşe çəmə qınon iyən əməni har behəxətiku təmiz 
bəkarde.” (1 Yəhya 1:9). Çəyo ijən voteydə: “Qirəm 
əmə bıpiyəmone iyəndı, Allah mandeydə bəmənədə 
iyən Çəy mehibbət bəmənədə komil beydə” (1 Yəhya 
4:12).

Həmçinin, bunən Allah bəçəmə ğəyd mandeyədə 
çanə zumand iyən bacərığine. Yəhya voteydə: Rəbb 
“ğadire şıməni dəqijiyəyku xıvandi karde-karde Bəştə 
izzətinə huzur de yolə şoy-şoy 
benoxsan bo bekarde” (Yəhuda 
24). Paul voteydə: “Zıneydəm, bə 
Ki bovə kardəme iyən əmınim 
ki, bəmı doəbə əmonəti tosə 
ğıyoməti ruji bo oqəte ğadire” (Bə 
2 Timotey 1:12).

Paul həmçinin voteydə: “Esət 
isə az şıməni bə Xıdo iyən Bəçəy 
lutfi barədəki kəlomi əmonət 
kardeydəm. In kəlom bəşmə bədo 
inkişof karde təğdis kardəbıə həmə insonon dılədə 
bə irsi rosniye ğadire”  (Həvoriyon Koon 20:32).  Bə 
ibranivıjon nomədə mıəllifi votışe: “Biçimi qorə Əv 
Deştə vositə bə Xıdo nez bıəkəson qırd bo xılos karde 
ğadire. Çumçıko Əv bo əvon vəsodətəvonəti karde 
qorəno heco jiyeydə” (Bə İbranivıjon 7:25).

Esə kiysə vote bəzne: “Az zıneydəm ki, Xıdo ğadire, 
əncəx az ıştə həxədə jıqo vote əzınim!” Roste Xıdo 
bə harçi ğadire, intasi ım ə votəy ni ki, əmə ıştən hiç 
vaxti qıno əkənimon. Əncəx şək biyə Xıdo ne, tıniş. 
Jəqo ni? Məqəm ıştı bovə kam ni? Mığəddəsə Kitob 
voteydə: “Bovə nıbə Xıdo rozi oqəte ğeyri-mımkune. 
Çumçıko bə Xıdo nez bıəkəs bovə kardənine ki, 
Əv heste iyən Əy bə nəvəkəson mıjdi doydə” (Bə 
İbranivıjon 11:6).   

Mığəddəsə Kitob oşko voteydə ki, Xıdo bənə 
əmə zəyifə odəmon vositə ko karde qorənə məhdud 
ni. Pail voteydə: “Şımənədə fəoliyət nışoəkə Allahe, 
jıqoən Çəy xoşə məromi həm bıpiyən, həmən biçimi 
qorənə fəoliyət nişo bıkən” (Bə Filipijon 2:13).

Peter nıvışteydə: Allahi rosnişe şımə “...nıpıxə, 
beləkə, pəlişnıbə bə qıləy irsi. İn irs osmononədə 
boşımə oqətə beydə. Şımə, de Allahi ğudrəti 
oxonzəmonədə bo oşko be hozı bıə xılosi qorənə de 
bovə vositə xıvandi kardə beydon” (1 Peter 1:4-5).

Paul sənibəton voteydə: “Allah sodiqe iyən Əv 
ahaştıni şıməni, şımə zuysə ziyodə bo dəvinə karde. 
De dəvinə bə ico ın vəziyəto bo beşe qorənən de beşə 
roy təmin bəka ki, tov varde bıznən” (Bə 1 Korinfıjon 

10:13).
Allahi çok zınə Paul jıqo əmin be ki, votışe şəhən 

kardə sıxanon. Əncəx hətto iyoən, diyəkən, əv çoknə 
həmə izzəti bə Allahi doydə. “Rəbb mını bəroxne har 
curə yavə əməliku iyən Iştə Osmoni Podşoəti qorə 
xılos bəka. Bəy əbədiyən izzət bıbu! Amin” (Bə 2 
Timotey 4:18). İjənən: “Əminim ki, şımənədə bə xəyə 
ko bino kardə Allah tosə çe Məsih İsa zuhur kardə ruji 
ımi bə sə bəje” (Bə Filipivıjon 1:6).

Çimi bəpeştə bıə ayə, çe bovə 
sininə canqəvon bıə Musa votəşe, 
əncəx çəy sıxanon bənə əğıli 
etiborinə qəpi məsə beydən: “Çe 
pəno virəy əzəl əbədiyə Allahe, 
tıni heco ıştə kəşonsə bənovne. 
Iştı deşmenon bətojne ıştı vəyku, 
‘Ni bıkə əvoni!’ bəvote bətı” 
(Ğanuni Tikror 33:27).

Əminəti çı ğəşənqe! Bo 
ikərə xılos bıə insoni hiç qılə 

ciddiyə əsos ni, boçi əv əbədi xılos be əzıni. Çəmə 
xılos şərtiye, əncəx əmə əy de tam bovə iddo karde 
bəznemon. Boən ıştə dılvonədə de Allahi tarsi Bəy 
xıdmət bıkəmon iyən bılarzəmon şoy-şoy bıkəmon!

R+S

“Əve, Əv Deştə 
vositə bə Allahi nez 

oməkəson bo qırd xılos 
karde ğadire. Çumçıko 
Əv bəvon vəsodətəte 

karde qoranə heco 
jiyedə”. 

“Rəbb çımı hale, 
ğələy, xıloskore, çımı 
Allah çımı hale, Bəy 
pəno bəvardem, Əve 
çımı sipər, ğudrətinə 
peroxnıyəkəs, ğullə”

Zəbur 18:2.

Bo hırdənon hikoyə

Saşə ijən peyarışe bəmı!
– İnə, ım hoziyə Saşə ijən peyarışe bəmı! – votəynə Zina şikoyət kardışe bə kə dəşeədə. – Əv heco şərbəşərən

iyən dəğıle.
Çəvon kuçədə jiyə nuperəsə Saşə bə həmə hamsiyon ve əziyət doydəbe. Çəyku əğılonən ıştə baxşə səydəbin.
– Zina, boy bı barədə bə Rəbbi bıvotəmon, – votəynə moə nam-nami təklif kardışe.
Əvon dəzıno oməyn dıvo kardışone. Dıvoədə Zina xahiş kardışe ki, Rəbb bəy koməq bıkə ki, əv ıştə dılədə kin

onıqətı bə əy norohat kardəkəsi vəynə iyən Saşə xılos bıbu.
Dı-se ruji bəpeştə Zina deştə moə çe vıjorədə bə kə oqardeədə əvon vindışone dastədəş çu de kuçə şə Saşə. 

Zina ıştə diyənonış ekarde:
– Əv ijən omeydə. Im Saşə bənə avərə ğərəyz kuçədə nəve co qıle ko zıneydəni.
– Zina əmə ki, boəy dıvo kardəmone, – moə nam-nami bəçəy yod vardışe. – Tı bəpe jıqo nıvoti. Moə zambulo

bekardışe ıştə vıjorədə sə sefonədə dı-se qılə.
– Zina, Saşə ğonəğ bıkə bə sefi. Yəğın hiçki hiç vaxti əy ğonəğ kardeydəni.
– Əmmo; inə, əy anədə əzob doəşe ki, bəmı!
– Zina, çəy dılədə İsa ni, əve ıştəni jıqo bardeydə. Rəbb bəzne dəqiş karde çəy dıli. Saşə zıneydə ki, əmə

məsihimon. Im boəy çokə şəhodət bəbe.
Zina peqətışe sefon səbəro be bəy de rıki edyəsə, bədi Saşə.
– Səlom, Saşə. Sef peqət, ve ləzətinə, – votışe. Zina zıneydənıbe Saşə bımi çoknə reaksiyə bədo.
Saşə de bebovəti edyəse bə Zina.
Əy anədə norohat kardəşbe Zina

ki,  Zina isə bəy sef təklif kardeydə! 
Bımi dərəse beydənıbe. Tıke şınəy, 
mılxəs peqətışe təklif kardəbə baxşə. 
Hərçənd ki əy nıməsəşe jıqoədə adi 
bıə “səğ bıbi” şıxan, əmmo bəçəy 
ğəlbi sıvıkəti oməy.

– İnə, çı çok be ki əmə ğonəğ
kardımone əv.

Jıqo çiyeydəki əv ımi çəş 
kardeydənıbe.

In hodisə bəpeştə Saşə ikərən 
norohat nıkardışe Zina.

– İnə, az de kuçə şeədə Saşə
həni bəmı  peyarışiyedəni, – i-di ruj 
dəvardə bəpeştə Zina votışe bəştə 
moə.

– Bəle, Zinale, Mığəddəsə
Kitobədə nıvıştəbə: “Dıvo bıkən 
bo şıməni norohat kardəkəson”. 
Əmə dıvo kardımone bo Saşə, Xıdo 
koməqəti kardışe bətı deəy bo aşti be.

– Çı çok ki əmə çe Mığəddəsə Kitobi omute ğəzinə hərəkət kardımone! – votəynə Zina şoy-şoy kardışe.

Bə 1 Solonikvıjon 4
Ve soron çimi bə nav həvori Pauli çe Yunanıstani 

şəhr Salonikədəki bə icmo nıvıştışe ın sıxanon;

1 Boon, təlim səyone çəməku çoknə jimon jiyəy 
iyən Allahi rozi oqəte barədə. Nəhoyət, Rəbb İsa xoto 
şıməku xahış kardeydəmon iyən lovə kardeydəmon 
ki, jıqo jimon jiyeyədə həniyən ve inkişof bıkən. 2 De 
Rəbb İsa səlohiyyəti kon əmron doəmone bəşmə 
zıneydon. 

3 Çumçıko bə Allahi irodə qorənə şımə mığəddəsəti 
ro jıqoye: bıvitən cinsiyə dəqardeyku, 4-5 şımə har 
qıləyni Allahi nıznə bıtpərəston ğəzinə de şəhvəti 
iyən ehtirosi ne, de mığəddəsəti iyən hurməti jen sey 
omutən, 6 hiçkəs behəxəti nıkə ıştə hovə-boə istis-
mor nıkə. Çumçıko sıftə bəşmə vote iyən xəbərdorəti 
karde ğəzinə, Rəbb həmə bı çiyon qorənə xısus bəste. 
7 Çumçıko Allahi bə mırdoləti ne, bə mığəddəsəti sədo 
kardəşe əmə. 8 Əve ın təlimi rəd kardə har kəs insoni 
ne, bəşmə Iştə Mığəddəsə Rufi baxş kardə Allahi rəd 
kardeydə.

9 Bə boəti piyəy omencə, bəşmə bo nıvışte ehtiyoci 
ni, çumçıko Allahi omutəşe iyəndı piyəy. 10 Əslində 
şımə de həmə Makedoniyadəki hovə-boon jıqo 
hərəkət kardeydon. İntasi ha boon, rico kardeydəmon 
ki, jıqo koon hisobi ve bıkən. 11 Bəşmə əmr karde 
ğəzinə çanqpoçə bıbən ki, aşiş bıjiyən, deştə koy 
məşğul bıbən iyən şımə dast bə ko bıbən; 12 De jıqo çe 
əleydə şəxson vədə bə hurməti loyiğ bıjiyən iyən hiç 
kəsiku təminot səy ehtiyocədə məmandən. 

Çe Rəbbi zuhur 
13 Boon, piyeydənimone ki, şımə mardə kəson 

barədə bexəbə bımandən, beumu bıə bənə əmandə 
odəmon kədərin məbən. 14 Oxo çe İsa marde-bəyjibe 
bovə kardeydəmonbu, bəvədə bə İsa anqılbıə mardə 
kəsonən Allah Deəy ivırədə obəqordıne. 15 Çumçıko 
Bə Rəbbi Kəlomi əsosin be-be bəşmə voteydəmon ki, 
tosə Rəbbi zuhuri səğ mandə əmə çe mardə kəsonsə 
əslo bə nav dənibəşemon. 16 Rəbb Iştən Iştə əmri 
vote-vote, de sərmələki sədo iyən de Allahi şeypuri 
osmono ebəvoe. Sıftə Məsihədə be-be mardəkəson 
bəyji bəben. 17 Çəy bəpeştə səğ mandə əmə Rəbbi 
həvoədə pişvoz kardeyro deyəvon bə ico avon dılədə 
peqətə bəbemon, bardə bəbemon iyən de jıqo heco 
de Rəbbi bəbemon. 18 Əve bə iyəndı de ın sıxanon 
dılvandi bıdən.

Boən əmənən ımruj həmonə sıxanonədə dılvandi 
pəydo bıkəmon iyən rufədə bıbəmon!  



“Allah tərəfqirəti kardeydəni. Çəy “Allah tərəfqirəti kardeydəni. Çəy 
milliyətiku şıkırə nıbə harki Çəyku bıtarsı, milliyətiku şıkırə nıbə harki Çəyku bıtarsı, 

əməlisoleh bıbo, Bəy məqbule”əməlisoleh bıbo, Bəy məqbule”  
(Həvoriyon Koon 10:34, 35).(Həvoriyon Koon 10:34, 35).

“Sıftə bə həmə   “Sıftə bə həmə   
milləton Mujdə   milləton Mujdə   

moizə moizə 
kardəbıənine”kardəbıənine”
(Mark 13:10).(Mark 13:10).




